
ክል አርቦዕ እብ ትግራይት ለትፈግር ሳምንታይት ጀሪደት

ርኢስ ኢሳይያስ አፈወርቂ መዲነት ርያድ ለአቴ
ርኢስ ኢሳይያስ አፈወርቂ፡ 

ዌርሳይ መንበር መምለከት ስዑድየ 
- አሚር መሐመድ ቢን ሰልማን 
እበ ወደየ እሉ ዐዙመት፡ ዮም ሴዕ 
ዲሰምበር ሰዐት 11 ምን ገጽ ፈጅር 
መዲነት ርያድ አተ።

ርኢስ ኢሳይያስ እድንያይ 
መከረይ ጥያራት መልክ ኻልድ 
ዶል አተ፡ አሚር መሐመድ 
ቢን ዐብደልራሕማን አልስዑድ 
- ናኢብ አሚር አቅሊም ሪያድ፡ 
እት መከበት ጋሸ ሕሹም (Royal 
Terminal) እብ ጣቡር ሕሽመት 
ወሰላም ትከበተዩ።

እተ ዓደት ከብቴ፡ መትምማይት 
ቅደይ ሰፋረት ኤረትርየ ዲብ 
ስዑድየ አሰይደ ወይኒ ገረዝግሄር 
ወሰፊር ስዑድየ ዲብ ኤረትርየ 
መሽዐል ሐምዳን አልሮቒ ሓድራም 
ዐለው።

ርኢስ ኢሳይያስ ዲብ ሪያድ እተ 
ጸኔሕ ዲቡ ወክድ፡ ምስል አሚር 

መሐመድ ቢን ሳልማን ወብዕዳም 
ሰብ ሰልጠት እት ጠወሮት ዕላቀት 
ኤረትርየ ወስዑዲየ ወናይ ሕበር 

አሀምየት ለብእቱ ናይ መንጠቀት 
ወእድንየ ቅደይ ወተጠውራት 
እግል ልህደጎ ቱ። 

ወዚር ካርጅየት አሰይድ 
ዑስማን ሳሌሕ፡ ምስል ርኢስ 
ኢሰያስ ሱፉር ሀለ። 

ርኢስ ኢሰያስ አፈወርቂ ማሌ 
አተሉት ሰዐት 9፡00 ምን ገጽ 
ፈጅር ቱ አስክ ርያድ ለሳፈረ።

ርኢስ ኢሳይያስ ፍንቱይ ወፍድ ቻይነ ልትከበት
ርኢስ ኢሳይያስ አፍወርቂ፡ 

ዮም 8 ዲሰምበር ፍንቱይ ወፍድ 
ውዛረት ካርጅየት ጀምሁርየት ቻይነ 
ዲብ ቅደይ ቀር አፍሪቀ ሚስተር 
ሁ ቻንግቹን ዲብ ዐዲ-ሃሎ እንዴ 
ትከበተ ሀድገ ምስሉ። 

ዲበ ህድግ ርኢስ ኢሳይያስ፡ 
እትለ ዐለምነ ለህሌት እተ 
መርሐለት ተቅዪር፡ ቻይነ ዲብ 
አፍሪቀ ትቀድሙ ለህሌት ዶር፣ 
ምስል ድወል ምውዳቅ ጸሓይ እግል 
መትጃጋር እንዴ ኢገብእ፡ ሸራከት 
እንዴ ከለቅከ መቅደረት ድወል 
አፍሪቀ አዳባር ወአደቃብ ለረከዘ 
እግል ልግባእ ክም ወጅብ ሸርሐ።

ርኢስ ኢሳይያስ እንዴ አትለ፡ 
ለእብ ሰበብ መትኣታይ ድቁባት 
ድወል ምውዳቅ ጽሓይ ዲብ 
መንጠቀትነ ጀሬ ለሀለ ድግሽ እንዴ 
ዘክረ፡ አሳሲ ወዳይም ሐል እግል 

ልትረከብ ዶር ቻይነ እግል ልዕቤ 
ክም ወጅብ አፍሀመ።

ኤረትርየ ምስል ቻይነ ለህሌት 
እግለ ዕላቀት ዝያድ 70 ሰነት 
ለአዶረት አሳስ ትሩድ ለበ ክምተ 

እንዴ ሐበረ፡ ለጸንሐት ሸራከት 
ዲብ ክሉ መጃላት ዲበ ትወቀለት 
ደረጀት እግል ትብጸሕ ኤረትርየ 
እብ ጅድየት ከም ትከድም አከደ።

ፍንቱይ ወፍድ ቻይን ሚስተር 

ሁ ቻንግቹን እብ ጀሀቱ፡ ሰላም 
ወትምኔት ሰኔት ሺ ጂንፒንግ ዲብ 
ርኢስ ኢሳይያስ ሐቆ አብጽሐ፡ 
ቻይነ ምስል ኤረትርየ ለህሌት 
እግለ ሸራከት ስትራትጅየት ዲበ 

ትወቀለት ደረጀት እግል ትብጻሕ 
ክም ትከድም፡ ምስል ድወል 
አፍሪቀ ለህሌት እግለ ዕላቀት ህዬ፡ 
እት አደቃብ መቅደረት ወአከዶት 
መተንካብ እት ኖስ ለረከዘ ክምቱ 
እንዴ ሐበረ፡ እት ቃረት አፍሪቀ 
እብ ዓመት፡ መንጠቀት ቀር አፍሪቀ 
ሀዬ እብ ፍንቲት ለሀለ ዶር ዝያድ 
ክም ትከድም እቱ አከደ።

ሚስተር ሁ እንዴ አትለ፡ 
ጀምሁርየት ቻይነ ፍንጌ ድወል 
ለልጠወር ዕላቃት እተ ዋድሕ 
ዐዋሚድ ቀዋኒን ወጠን ወሜሳቅ  
መነዘመት መጅስል ቅራን፡ 
በሀለት፡ ሕሽመት ሕድ ወስያደት 
ወውሕደት ምድር ከም ልተንከበ 
መብድኣ ሓጥጥ እብ ድግማን 
አከደ።

ዲበ ህድግ፡ ወዚር ካርጅየት 
አሰይድ ዑስማን ሳልሕ ሹሩክ ዐለ።

እድያይት አምዕል ፈርያት ትርበት፡ እብ ደረጀት ወጠን ትዘከረት
እድንያይት አምዕል ፈርያት 

ትርበት፡ እብ ደረጀት ወጠን 2ይት 
ኢነተ ዲብ ሐልሐሌ ትዘከረት።

ለመስኡሊን አቅሳም ውዛረት 
ሐርስ፡ ወኪል መነዘመት ነብረ 
ወሐርስ ናይ መነዘመት ምጅልስ 
ቅራን፡ ወካይል መሽተርከት 
ውዛራት ወምን አቃሊም ለመጽአው 
ሰብ መቅደረት አዝረአት ሐርስ 
ለሐድረው ዲቡ በርናምጅ፡ መስኡል 

ወጠንያይት መአሰሰት ብሑስ 
ሐርስ አሰይድ ጸጋይ ብርሃኔ እትለ 
አስመዐየ ከሊመት፡ እትለ መደት 
እለ ትርበትነ እብ ተቅዪር ጀው 
ዐባር ምድር፡ ክስሔ ወወራታት 
ሚንአድም እት ብቆት ክም ህሌት 
እንዴ ሐበረ፡ ትርበት ሐቴ-መረት 
በዴት ምን ገብእ፡  ብልሰተ ዘበናት 
ሰበት ጠልብ፡ ፈሀምነ እግል ልዕቤ 
ክም ወጅብ አፍሀመ።

ወኪለት መነዘመት ነብረ 
ወሐርስ ዲብ ኤረትርየ ሚስ ኣርየለ 
ግሊኒ እብ ጀሀተ፡ ዲብ ኤረትርየ 
ምስል መትወሳዕ መዳይን፡ ተቅዪር 
ዲብ መትነፍዖት አራዲ ወተቅዪር 
ጀው እብለ ለልትጻበጥ፡ አርዛቅ 
ትርበት ወማይ እት ወስክ መጽእ 
ለህለ ድቁጣት ቀሊል ክም ኢኮን 
ሐቆለ ሸርሐ፡ ፈዛዐት መጅተማዕ 
እንዴ ትወቀለት፡ ዲመ እግል 

ልትከደም ዲቡ አትፋቀደት።
ዲብለ መናሰበት፡ ዶር ሽፍር 

ጠቢዐት (ኮምፖስት) ዲብ ዓፍየት 
ትርበት፡ ሐዞት ሕፍዘት ትርበት 
ወማይ ዲብ አ’ተረዶት እተይ 
አዝርአት፡ ቀመማት ሐርስ ዲብ 
ዓፍየት ትርበት፡ ክምሰልሁመ ዶር 
ለነፍዖ ወመደረት ለለአጀሩ አንፋስ 
ዲብ ዓፍየት ብቅል ወትርበት ዲብለ 
ልብል አርእስ፡ እብ ሰብ-መቅደረት 

ውራቅ ትቀደመ ወተሀደገ ዲቡ።
እምበል እሊ፡ ዲብለ ትዘከረ 

አርእስ ህድግ-ሕበር ገብእ እት 
ህለ፡ እድንያይት አምዕል ፈርያት 
ትርበት ለሸሬሕ ቪድዮ፡ ምን 
ሐርስ ጠቢዐት ለፈረ ጽበጥ ቅዛእ 
ለቡ ነበሪት፡ ክምሰልሁመ አሽቃል 
ብሑስ ትርበት ወአትዳለዮት 
ኮምፖስት ወለትረከበት ፍገሪት 
ለከስስ ዕፌ ትቀደመ።

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ሐካኪቶ፡ “ለይሀለ እከ ለዋው በሐር”
እተ ሓለፈ ሳምኖታት፡ ዉቁላም ሰብ-ሰልጠት ሕዝብ ብልጽግና ወመሐልሊን 
ለትሰመው፡ አርትርየ እስትቅላለ ለረክበት እተ ሰነት እት ሸረሖ፡ ``አቶብያ 
መንገአት በሐር ለሐግለት እቱ አግቡይ ለተአክድ ወሲቀት፡ እስባት አው 
ክቱብ ቃኑኒ ኢረከብነ እለ`` ለትብል ለአትበገሰተ አጀንደት፡ እት ልትገረሮ 
ትሰመዐው። እሊ ዐሎባጥ መበገሱ፡ ርኢስ ዉዘራእ ኣቢ እት በርለማን 
ለአወጀየ፡ ሸርዕየት እስትቅላል ወስያደት አርትርየ ለአመመት ከሊመት 
ስምምት ተ።
እሊ፡ እበ ርኢስ ዉዘራእ ወመጣቅዐቱ ለትፈብረከ ተእሲር፡ ለእድንያይት 
ከብቴ በ ስያደት አርትርየ፡ ትሩድ ቃኑንይያይ አሳስ አለበ እተ ልብል 
ሽንኩይ ታሪክያይ ወቃኑንያይ ፍጥር ለትነደቀት ተ፡ አቶብያ በዲረ ማልከቱ 
ሊተአምር፡ ክመ ከስረቱ፡ እግል ተአክድ፡ ወሲቀት ትግበእ ወመድሐር 
ለለአትሐዝየ ጋሪት ኢኮን።
እለ ዝክርት ለሀሌት ምልክየት፡ ምን ዘበን ቅዱም ናይ አርትርየ ተ፡ ናይ 
አርትርየ እንዴ ገአት ህዬ እግል ትንበር ቱ፡ ለገአ ለመጽእ ሱኣል`መ፡ 
ቅሉዕ ጀግለቦት ታሪክ፡ ኪደት እድንያይ ቃኑን ወሀመሾት ሐቅ ሸዐብ 
አርትርየ እግል ሕርየት ሌጣ ቱ። እሊ ታሪክ ካጥእ እግል ልትሰየሕ፡ ታሪክ 
ወከልፍየት ሕርየት አርትርየ እግል ልትሸረሕ ሙሁም ገብእ።
ሕርየት አርትርየ፡ እግል 30 ሰነት እበ አተላለ፡ እት ሰነት 1991 ሙስተዕምረት 
ቅዋት አቶብየ ለነሐ፡ ንዳል ረዪም ወመስተንክር ላቱ ዐውቴታት ዐስከርየት 
እቡ ለተአከዳ ቱ።  ሸርዕየት አርትርየ ለጠልብ ሱኣል ሑር ደውለት ላኪን፡ 
ቀደም ንዳል ስላሕ ወለ ናይ ደንጎበ ዐውቴ ለዐላ ቱ።
ምናተ፡ ሐቆ ካቲመ ካልኣይ ሐርብ እድንያ፡ ድወል አፍሪቃ እብ ዓመት 
ክም አርትርየ እት ሐንቴ እስትዕማር ጥልያን ለዐለየ ሊብያ ወሶማልያ 
ህዬ፡ እብ ፍንቱይ ሕርየተን እተ ለረክበየ እቱ ወክድ፡ ለዐውቴ ለትሰርጌት 
ቅወት፡ እብ ዕን ዐዳለት ትትርኤ እት ሀሌት፡ ረአይ ሸዐብ አርትርየ እት 
ሕሳብ እግል ልእቴ ወጅቡ ዐለ።
ላኪን፡ ጀላብ እስትራቲጅያይ መሳልሕ አምሪከ እት መንጠቀት በሐር 
ቀየሕ፡ አርትርየ ምስለ መስንየትና ላተ አቶብያ እግል ትትከተር ሙሁም 
ገብእ`` ሰበት በህለ፡ ምራድ ሸዐብ አርትርየ እግል ሕርየት እንዴ ትነፈገ፡ 
አርትርየ ወሸዕበ ድድ ምራዶም እብ ስታር `ፈደሬሽን` እብ ድግማን እት 
ሐን እስትዕማር አቶብየ እግል ልትቀረኖ እብ ዕምጽ ፈረደው።
እሊ እንዴ ኢከፌ፡ አቶብየ እግል አርትርየ ሐቅ መሲር እዳረት ኖስ 
ለለአጅዝ እትፋቅ ፈደሬሽን እንዴ ወርኬት፡ እት ሰነት 1962 አርትርየ እብ 
ሒለት እንዴ ጸብጠት ሐን ምልከ ኣቴተ።
ለንዳል አርትርያ`መ፡ እግለ እብ ዕንፍ ለትከየደ ቃኑንያይ ሐቀ እግል 
ትብለስ ድድ ዐሚም አቶብየ ለወዴቱ ንዳል ዓድል ቱ። ስጅላት መነዘመት 
መጅልስ ቅራን`መ እግል እለ ታሪክያይት ሐቂቀት ሽሙይ ለለአክድ ቱ።
አርትርያ`መ እብ ንዳለ፡ እስትቅላለ እት ሰነት 1993 ምን አቶብየ 
ትነዝዑ እት ሀሌት፡ እብ መባረከት አቶብየ ኢዐለ። እድንያይ ቃኑን`መ 
ምን መስተዕምር ሕር እግል ትግበእ ለትነሰአ ምስዳር ላዝም እበ ቅወት 
ሙስተዕምር እግል ትትመም በ ኢልብል።
ሰበት እሊ፡ አርትርየ እት ሰነት 1993 እግለ መነዘመት መጅልስ ቅራን 
እንዴ ሐድረት ለታበዐቱ አግቡይ እስትፍታእ እንዴ ትተሌት፡ እስትቅላለ 
ተዐልን እት ሀሌት፡ ከብቴ ምን እዲና እግል ትርከብ ዲኮን፡ ላዝም ሰሜሕ 
አቶብያ ለእትሐዝየ ኢዐለ። ከአቶብያ እበ ወዴቱ ጀራይም እግል ሸዐብ 
አርትርየ ጀለ ስን ግዋሬ ከሕሰ እግል ተሀቡ ወአስተህለ። ምናተ ሐቁ ክም 
ሐዘ፡ እብ ስላሕ ሰበት ትከበተዉ፡ ህቱመ እብ ስላሕ ወቅልጭሙ ሐቁ እግል 
ልብለስ ተዐንደቀ ወኣክረቱ እብ ሕርየቱ ዔረ።
ሸዐብ አርትርየ ሕርየቱ ክም አምጸአ፡ እስትፍታእ እግል ሊዴ ላዝም ኢዐለ፡ 
ምናተ፡ ለሙስተቅበል ረዪም ተአነጽር ሜርሒቱ፡ ቀደም 10 ሰነት ምን 
ሕርየት እት ሰነት 1981 እስትፍታእ እግል ልግበእ ቅርርት ዐለት።
እብሊ ህዬ ሕርየቱ እብ እስትፍታእ እግል ልደረዐ ምን ዮም 23 አስክ 
25 አብሪል፡ 1993 እት ቀደም እድንያይ ቃኑን ወመተቅብለት እተ 
ገአ እስትፍታእ፡ 99.8 ምእታይት ``ኣቤ እግል ሕርየት`` ክርንቱ እንዴ 
አስመዐ ለዲብ ሰነት 1991 ለረክበዩ ዐስከርያይ ዐውቴ፡ እብ መጃል 
ቃኑንያይ ካቲመ ወደ እሉ።
እት ሰነት 2018 እት ሰልጠት ለመጽእ ሕዝብ ብልጽግና፡ ንዛሙ እግል 
ለአጥፍሕ፡ እብ ሰበብለ ግምጪት እዳርቱ እት አቶብያ ሱዱፍ ለሀለ አስክ 
ኦስ ለነስእ ናይ ከርስ ፈንጨጋር እግል ልገላብብ፡ ቃኑንየት ለአለበ ሐካኪቶ 
እንዴ ፈጥረ፡ ሐረካት አትባዳይ ቆቅስ ጸንሐ። 
ሐቴ ምነ አጀንዳቶም ህዬ፡ ምስል ስያደት አርትርየ ለልትጻበጥ ``ለበደ 
ምኒነ አጥራፍ በሐር`` ለቢለዉ ቱ። እሊ ህዬ አርትርየ እግል ጨቂጥ ወእብ 
ዓመት እግለ መንጠቀት እት ብቆት ለካሬ ምን አሕላም ብራቁ ለልትበገስ 
አጄንዳት በዳ ቱ።
ከገድም፡ አቶብያ ምን ትሉሉይ ፈንጨጋር ከርስ ወመሻክሉ ለትነግፍ፡ ምነ 
ክም ነባሪ ስያሰት ትተብዑ ለጸንሐት መጌግያይ ሐካኪቶታት እንዴ ፈግረት፡ 
እት ሐቅ፡ ርትዕ ወመስኡልየት ለአሳሱ ጬምራይ ንዛም ዶል ትተበዕ 
ወትወትድ፡ ክምሰልሁመ ሕዱድ እስትዕማር እንዴ ትከበተት፡ ስያደት፡ 
ዉሕደት-ጉርነት ወእድያይ ቃኑን ዶል ተሐሽም ሌጣ ቱ።

ዲብ ባጼዕ፡ መሕበር-ጎማት ታያን ወወሰቆት መባኒ ገዲም ገብእ
መፈወድየት ዓዳት ወርያደት 
ምስል ቅስም ዓዳት ወርያደት 
አቅሊም ቅብለት በሐር ቀየሕ 
እንዴ ተዐወነት፡ ታያን ወተውሲቅ 
መባኒ ገዲም መዲነት ባጼዕ ለረከዘ፡ 
መባደለት ተጃርብ ወድሩስ እብ 
ፍዕል ለከምከመ መሕበር ጎማት፡ 
ምን ዮም 20 ኖቨምበር አስክ ዮም 
3 ዲሰምበር ነዘመት።
ሓክመትለ አቅሊም አሰይደ 
አስመረት አብርሀ ወብዕዳም ሰብ-
መዝ ዲብለ ሻረከው ዲቡ መሕበር 
ጎማት፡ ዓም አሳስ ወአምር አብሳር 
መባኒ ሚንአድም፡ እዳረት ውርስ 
ዓዳት፡ ክምሰልሁመ ሐላት አርዕዳይ 
ምድር እት አቃሊም ቅብለት 
ውግብለት በሐር ቀየሕ ወእሉ 
ለሸብህ አርእስ ለረከዘየ 9 ወረቀት-
ሕፍዝ ትቀደመየ።
ምን አሜሪከ ለመጽአ ‘አርክቴክት’ 
ተስፋይ በራኺ፡ ሕፍዝ ታያን 
ወወራታት ሕፍዘት መዲነት ባጼዕ 
እብለ ከስስ እግል ኤሪነ እትለ 
ሀበየ ሐብሬ፡ ለጥዉር ቴክኖሎጂ 
ወለትፈናተው ሰብ መቅደረት 
ለአሻረከ ሽቅል፡ አተላላይለ 
መሕበር-ጎማት ክምቱ እንዴ ሐበረ፡ 
ለመባኒ እግል ልትወሰቅ ወእብ 
ክሱሱ ፈሀም እግል ለሀሌ ሴድያይ 

ክም ዐለ አፍሀመ።
ምን መክተብ ውርስ አስመረ 
መሃንድስ በሪሁ ተኽለአብ ህዬ፡ 
ክም ክፋል ናይለ አሽቃል ሕፍዝ፡ 
ምን ሰነት 1938 እንዴ አምበተ 
ዲብ እዳረት መዲነት ባጼዕ ክሩይ 
ለጸንሐ ወሳይቅ ታያን እግል 
ሊደው ዲቡ ወእግል ልትነፍዖ እቡ 
ሰበት ቀድረው፡ ለለአትናይት ክም 
ዐለ አፍሀመ።
መስኡል ውሕደት ሕፍዘት አሳር 
ወተእሪካይ አካናት አሰይድ 
ትዕግስቲ ብኢዱ ህዬ፡ ምን ሰነት 
2015 እንዴ አምበተ፡ እብ ዕን 
ተእሪካይት አሀምየቱ እንዴ ትረአ 
ወራታት ሕፍዘት ወተውሲቅ ገብእ 

ክም ጸንሐ እንዴ ሐበረ፡ እሊ አዜ 
እብ ጥዉር ቴክኖሎጂ ገብእ ለህለ 
ሕፍዝ፡ ዲበ ሸቁ እቡ ለጸንሐው 
አስሉብ  ፍገሪት-ዐባይ ክም ወደ 
ሸርሐ።
ምን ቀደም 1300 ሰነት ሚንአድም 
እግል ልምበር እተ ለአምበተ ባጼዕ፡ 
ናይ አቅሊም ወካርጅ አሀምየት ለበ 
ሚነት ክምተ ለሐበረ ምን መትሐፍ 
አቅሊም ቅብለት በሐር ቀየሕ ሻብ 
ዮታም ገዛኢ፡ ምስል ወቅት ዲብ 
መባኒሀ ለትርአ ተቅዪር ሰበት ህለ፡ 
ኪሉል ንዛም ሐብሬ ክም ልትዳሌ 
ውድየት፡ እግል አስነዮቱ ዲብለ 
ፈግር ስታቲብ ሴድያይ ክምቱ እብ 
ተውሳክ አፍሀመ።

ጋሽ-በርከ፡ እት አከዶት ደሐን ድዋር ማሕበር ጎማት ገብእ
ዲብ አቅሊም ጋሽ-በርከ፡ እብ 
መዓወነት ውዛረት አርድ፡ ማይ 
ወድዋር ወውዛረት ተዐሊም፡ ዲብ 
መዳርስ ምግባይት ወካልኣይት 
ደረጀት አንድየት እንዴ ተአሰሰ፡ 
ደማን ድዋር እግል ትትአከድ 
ለአመመ ማሕበር -ጎማት ዲብ ዮም 
5 ዲሰምበር እት ባርንቶ ገብአ።
ዲበ ሙደርሲን ወደረሰ ለሻረከው 
እቱ ማሕበር-ጎማት፡ ሙዲር ዓም 
ቅስም ሐርስ ወአርድ አሰይድ 
አቡበከር ዑስማን ዲበ ሀበዩ ሸርሕ፡ 
ፈሀም ደረሰ ዲብ አህምየት ሕፍዘት 

ርዝቅ ጠቢዐት ወነወኮት ፌስታል 
እግል ልዕቤ፡ ዶሮም እግል ልቀድሞ 
ክም ለአትሐዜ እንዴ ዘክረ፡ ዲብ 

ምዴርያት ጋሽ-ለዓል፡ ሞልቊ 
ወድጌ አንድየት ድዋር እንዴ 
ተአሰሰ በራምጁ ሰርግል ክም ሀለ 
ሸርሐ።
እት ውዛረት አርድ፡ ማይ ወድዋር 
ዲብ ፈርዕ ድዋር፡ ሀይእውት ሐብሬ 
ወአትፋዝዖት ለሸቁ እብ ጀሀቶም፡ 
እብ ሰበት ድዋር ወተእሲሩ ዲብ 
ዓፍየት ሙጅተማዕ ዲበ ሀበው 
መብርሂ፡ መትበዳል ሓለት ጀው፡ 
ከራብ ዕጨይ ወብዝሔ መክሉቃት፡ 
ክስሔ ጀው፡ ትርበት ወማይ፡ 
መትሐምራግ ሓያን፡ ነቃስ አው 
ወሱክ መትወቃል ጠፋሐት በሐር፡ 
ሀጎጋይ ጽበጥ ማይ ከርስ ምድር፡  
ሰሪት ሔዋናት ክደን፡ ክምሰልሁመ 
ብዝሔ ሸዐብ ወጠለባቱ ምን አግደ 
መሐለኪት ክምቱ ሐበረው።
 መስኡል ፈርዕ ተዐሊም እስታዝ 
ያሲን መሐመድ እብ ጀሀቱ፡ 
አህምየት ናይለ እብ ሰብ መቅደረት 
ለተሀየበት ሐብሬ እንዴ ዘክረ፡ 
መሻርከት ዲብ መዳርስ እግል 
ለአስቡቁ እግል ልክደሞ አትፋቀደ።
 እተ መናሰበት ደረጀት ፈዛዐት 
ሸባብ ደረሰ ዲብ ድዋር እግል 
ትዕቤ ለትሰዴ ጅግረ አምር ዓም 
ገብአት።
መሻርከት ዲብ ደንጎበ፡ ደማነት 
ድዋር እግል ትትአከድ፡ ዲብ 
ደረጀት እዳራት ደዋይሕ እንዴ 
ትከሬከ ክዲም፡ ናይ ሸትል በራምጅ 
እግል ልተላሌ ወመደረት ፌስታል 
እግል ትትከራዕ ዶር መስኡሊን 
እዳራት ደዋይሕ እግል ሊዚድ 
ትፋነው።

ዐብደለ መ/ዐሊ (መዐልም)

ጥሰት ለእንቤዕ ደሚር መሰት!ጥሰት ለእንቤዕ ደሚር መሰት!
ሰር ላሊ አቡዬ ሐጎስ እት 

ምትክራሩ ኢሳክብ ወኢፋዜዕ እት 
እንቱ፡ እብ ሕሳባት አደርብ ሀማት 
ወሸቀላት በዐል እዲነ እት ፋቴሕ 
ወለአስር ክትት እንዴ ኢነስእ ምነ፡ 
አርድ እግል ቅሎዕ ፈጅር አትባርሀ። 
ክምሰለ ልሙድ ውዳዩ አስክ ሽቅሉ 
እግል ለአግዌሕ ለእተ ረአሰ እንዴ 
ገብእ ለእግል ሰላሰ ሖል አውሀለ 
እበ ገበዩ፡ እበ አስከ አካን ሽቅሉ እት 
ረአስለ ዐጀለቱ እንዴ ገብአ እግል 
ተፍሪረት እስእኑ ዋጨለ። ላመ እተ 
እንዴ ገብአ ፈጅር ወምሴ፡ ምን 
ወአስክ አካን ሽቅሉ፡ ለአውሀሌ እበ 
ለዐለ ዐጀለቱ፡ በሪ መሽገት ምኑ 
ለአውሀላይ ወለ ኮንዶ ተሀኬት እትለ 
አምዕል ለሀ፡ እንዴ በጽሐት፡ ሰልፋይ 
ከፈርዬ ናፍስ ሀለ እበ ለአሰምዕ 
ክርን ጎማሀ ምስል ሓጺነ እብ ሐኮክ 
(ጢጥ) ለትብል ክርን አስመዐቱ። 
እሊ ስድ እሊ ሐጎስ፡ ሰኒ ሓርቅ 

እት እንቱ በዲር መክረሀት ላሊ 
እንዴ ምዪይ ዐለ አዜመ ምን ላሊሁ 
ለትኬለመት ነሃር እግል ኢትዋጅሁ 
ፋርህ እት እንቱ “አዑዙ ብላህ 
ምነ ለሓለት እለ!!” እት ልብል 
መጦረ ዐጀለት እት ገይስ እግል 
ለአትመአንቅሸ አስተብደ። ላመ ላሊ 
ስካብ ካልኡ ለዐለ ጋር በክት ሰበት 
ረክበ እቱ እብ ሐዲስ እት ቃልዖት 
ፋቀዲቶ ላሊሁ በልሰዩ። በደል እት 
ረአስ ዐጀለት እንዴ ገብአ፡ ገበዩ 
እንዴ ጣየመ እብ ሸፋግ አካን ሽቅሉ 
በጽሕ፡ ዐጀለት እት ልስሕብ እት 
ካትሖት ወህጅክ ምስል ደሚሩ እቱ 
አቅብለ። 
ሐጎስ እት ቁሪነ አብሑር ሀማት 

እት ለሕምስ ለምስሉ ለአትጋውሖ 
ለዐለው ሸቃለ አስክ አካን ሽቅሎም 
እት ረአስ ዐጀላቶም እንዴ ገብአው 
እት ልትፌተቶ ለሐሉፉ ቶም 
ለዐለው፡ 
“ሰኒ ሙያም አቡዬ ሐጎስ? ዮም 

እለ ዐጀለትከ አፎ ትሰሐበት ገብእ? 
ደሐናቱ? ረቢ ካርዐ ልግበእ!” ቶም 
እት ልቡሉ ክምሰል ጢፍ ሸማል 
ለሐሉፉ ለዐለው። 
ህቱመ ምነ ለአትሀምሙ ለዐለ ጋር 

እግል እቶም ልብለስ እት ልትፈንቴ፡ 
“መርሐበ ሰኒ ሙያም እንትም? አነ 

ላቱ ላሊዬ ረቢ ደልየ፡ ወአምዕልዬመ 
ፈጅረ እሊ ምንገብእ ኮንዶእ!? 
ሓሪተ ትገርም በሎ” እት ልብል እብ 
ኢሰዐይ ወኢመጋይስ ነደ ወቅርሲስ 
አስመረ ገሮብ አዳም ክረው እግልዬ 
እት ልብል፡ ሐጎስ ላቱ እት ናይ 
በይኑ ሐጋይ ክሩፍ ለሀለ እት መስል 
እብ  ክልኤ ምልትሑ ምትዋይ 
ለሃይብ ለዐይር ምኑ ዐለ።
ሑድ ሕኒቅ ወደ ወብዞሕ ግድም 

ለረያም ገበይ ምን ድጌ ዳሕየት 
እት ጀፈር መዲነት አስመረ በጽሐ። 
አካን ሽቅሉ ላተ አስክ እለ እት 
ቀበት መዲነትመ ምንዲ በጽሕ 
ታርፉ ምነ ለዐለ ሑድ ኢኮን። ደለ 
እግል ነፍሕ ከፈር ዐጀለቱ ትጠወ 
እተ አካን ትስሌሕ ዐጀላት ባባተ 
ዱቡእ እት እንቱ ጸንሑ ሰበት ዐለ 
ሀሩሩ እት ከብዱ እንዴ ወደ፡ እግለ 

ዐጀለቱ እት ዋሌ ህዬ፡ “አዬ! ረቢ 
ወዴኮ እትኪ ለደራጢት ሓለት 
እለ!፡ ዮም ህዬ፡ ምን ላሊሀ አደሓሀ 
ደንከበት እቼ። አነ ሐጎስ አነ! (ሰኔት 
ምን ጽባብሓተ) ልብሎ አበው” እት 
ልብል ለእትደሚሩ ለዐለ መውዶዕ 
እንዴ ሐድገዩ፡ እበ ሐሬ ሳደፈዩ 
ነፊስ ዐጀለቱ አትማረረ። 
ክሎም ለምስሉ ሸቁ ሸቃለ እት 

ወቅት ሕዱሮም እት አካን ሽቅሎም 
ተመመው። ላመ ሐጎስ ሸቄ 
ምስሉ መጋውል (ኮንቴራክቴር) 
እግል ሸቃላሁ ሐቆለ ጋንሐ፡ ክል 
ምኖም ከእምዕላይ ሴሩ ሀበዩ። አስክ 
መክተቡ እት ገይስ እግለ አምዕል 
ቀዳሚት ሐጎስ በኔ እበ ለዐለ ጀሀት 
ሐቆለ አቅመተ፡ ትቅብ ቤለ እቱ 
መስለኒ፡ ምን ሐዲስ አስኮም አቅበለ። 
“ስምዖ፡ ትሰምዖ ህሌክም የሀው። 
ሐጎስ ዮም ማጽእ የሀለ መስለኒ፡ 
ገሌ ህዬ ሚ ትደሉ ምኑ ሃሉቱ?” 
እት ልብል ሰኣል ተውዴሕ ላለሐዜ 
ትሰአለዮም። 

ለሸቃለ እት ገበይ ሓልፋሙ ሰበት 
ዐለው እብ ዎሮት አፍ፡ “ያእ! ሐጎስ 
ላቱ ዮመቴ ሳይክሉ እት ገበይ ከፈር 
ነፍሰ ምነ ከእግለ እት ልስሕብ ላሊ 
እት ገበይ ሓልፋሙ ሕነ፡ ቶቤኮ 
አካን ዐጀላት ፋትሐት ጻንሐቱ 
ምንዲ ትገብእ ቀደሜነ፡ ዎመጽአ፡ 
ላመ እበ ድንጉር ለሀለ ህታተ ሌጠ፡ 
ካልእ ሰበብ ኢገብእ” እት ልብሎ 
እብ ዎሮት አፍ ዎሮት በሊስ ሀበዉ። 
ላመ መጋውል በዲር ተሓከከ 

ወሐር ዮም እግል ሐጎስ ትም እት 
እብል ሐልፍኩዎ ምንዲ ገብእ ፈጅር 
ለሙደ እቼ ቤለ መስለኒ፡ “ክልክም 
ስምዖ ሐጎስ ወቀዩ ወምህመቱ ክሊነ 
ነአምሩ አዜ ተአኪሩ ምን ሽቅል 
ክሊነ ምንዬ እንዴ አስተብዴኩም 
ዎሮት ይእንሳምሕ እቡ፡ ወለ አናመ 
እግበእ። አማን ወሃተ፡ ሰበት እሊ 
አስክ አዜ ሰር ሳዐት ሑሉፍ ሰበት 
ህለ፡ እት ግራዬ መጽኤክም ምንዲ 
ገብእ አምዕል ዮም ሳይክልከ ትሰአል 
ምነ ቦሉ። ከአስክ ቤቱ ለአቅብል” 
ቤለዮም ከአስክ መክተቡ ደፋትር 
ቅያብ ወሕዱር ሸቃላሁ እንዴ ነሰአ 

ክባባይ ገብአ ምኖም። 
እግል በሊስ መጋውል ለሰምዐው 

ሸቃለ፡ በሊሶም ለሰምዕ ምኖም 
እንዴ ኢረክቦ፡ እብ ሐን ንሳስሎም 
ትገራገመው፡ ወትሐራበጠው። ዎሮት 
ምኖም ክምእኒ ቤለ፥ “መዓመለት 
መጋውል ምስል ሸቃለሁ ዕዝር 
ኢልትከበት ኢገብአ ምንዲ ኢገብእ፡ 
እሊ ሽቅሉ ኮንዶእ ለሸቅዩ እግሉ” 
እት ልብል፡ ካልአዩ ህዬ፡ “ሄያእ!! 
እለ ላቱ ሓለት ሸቃላይ ወመሽቅያይ 
ለተአትናብር ወተአትፋህም ኢኮን። 
ሐጎስ ላቱ ለለአሸቅዩ ኢለሐግል” 
እት ልብል ህቱመ ረአዩ እብ ክርን 
ድህር ለአሰምዕ ዐለ። ህቶም ስረቱ 
እንዴ ኢከሩ ሐጎስ ተመመ እቶም። 

ሐጎስመ ግድም ሐቆ ጽብሕ ምድር 
ሐቴ አካን ትስሌሕ ዐጀላት ፋትሐት 
ሰበት ጸንሐቱ እተ እንዴ ትጠወ፡ 
ከፈር ዐጀለቱ ረቅዐ ወነፍሐ፡ ከክልኤ 
ዕንቱ ምን ግንሐት ሳዐቱ እንዴ 
ኢለአትካርመ፡ እት አካን ሽቅሉ 

ተለው ወደ። ለሸቃለ ምጽአቱ ሰበት 
ረአው ልባስ ሽቅሉ እንዴ ኢቀይር 
እግለ መጋውል እግል ለዐርዩ፡ እንዴ 
ምነ ዐጀለት ኢልትከሬ አሰአለዉ። 
ህቱመ እት ለሀንፍእ አሰረ መጋውል 
አስክለ መክተቡ ረትዐ። 
መጋውል (ኮንቴራክተር) ክርፍተቱ 

እት ለአትርሄ፡ ወአፍረንጅየት 
ለብሰቱ እት ጣስስ ወለሐስስ ክማም 
ገብአ እቱ። “ዐሚነ ሰኒ ምዩይ? 
ኢትትጸብጥ እቼ ዮመቴ ሳይክልዬ፡ 
ማሌ እንዴ ነፍሐኩወ ዓይር ምንመ 
ዐልኮ፡ እት ወቅት ተፍሪረቼ እት 
ገበይ ሾከት ረክበተ መስለኒ ከፈረ፡ 
ዒዶ ገብአ፡ (ነፍሰ) በሪ ወዴከ። 
ፈጅርዬ ትቀደደት። አዜ፡ እት 
እስሕበ እለ አነ ማጽእ እበ ህሌኮ። 
ሓለቼ ሓለትከ ኢትግበእ! ምጽብሐዬ 
ገብአ። ፈጅረ ልግበእ ለዐጀለት 
እለ!” ቤለ ክመርገም አትዐረየ 
ለሸክወቱ እበ ዐጀለት።
ለመጋውል እግለ ህግያሀ ሸቃለዩ 

ለእሙን ልብ እንዴ ኢከሬ፡ 
“ትሰመዐኒ ህሌከ? አነ ክምሰል 
መጋውል ናይ እሊ ሽቅል ናቅስ 

እግል በናይ ይእሳምሑ፡ ወዓሚሉ፡ 
ገለድ ጭፍጩፍ አነ። ክሉ እት 
ምቀደም ሸቃላዬ ዎሮቱ ፍርድጄ። 
ዮም እብ ሰበብ ሳይክልከ ቃይብ 
ህሌከ ወፈጅር ምቀደም አዳምከ 
ትመጽእ። ትሳመሐከ ምንዲ ገብእ 
እንተ ኢትሐስብ እበ፡ ወካልእ ምን 
ውዳይከ ልብ ኢወዴ። ክልኤ ዶል 
ኢተአትሃጌኒ፡ ወክልኦት ፍርድ 
ክምሰል እፈርድ ኢቴዴኒ” እት 
ልብል እምበል መራሐመት ናይ 
ደንጎበ ቀራሩ አስመዐዩ። 
ሐጎስ በዲር አንጠዋረረ ወሐር “እሊ 

አቅዳር ቱ እንዴ ኢኮን እብ ሀመሌ 
ወአትማሻሽ ምን ሽቅል ክምሰል 
ኢኮን፡ ኖስካመ አምረ ህሌከ። 
ሽቅል እብ እማመት ለቀትል፡ ወእበ 
ኢትጸብረዩ ዕዝር ላለአክር፡ ሕክሞም 
እብ ከአፎ ዎሮት ወዴካሁ?”፡ 
ተውዴሕ እት ለሐዜ ትሰአለ 
ሐጎስ። ለኩንትራክተር “እሊ ናይ 
ደንጎበ በሊሼቱ” በልሰ እቱ። ሐጎስ 
ሰአየት ክምሰል ክልአዩ፡ “መለሀይ 
አነ አትሓላይ የአምር። መዐመለትከ 
ሐቆ ዕዝር ኢተአምር ለእግሉ አሸቄ 
ይእረክብ እንዴ ኢኮን ላለአሸቄኒ 
ላቱ የሐግል፡ ለእግለን ሻቂ ምስልከ 
ለዐልኮ ሀበኒ እንዴ ኢኮን፡ ፈጅርመ 
የምክን ይህሌኮ። እብ ጭፍርዬ 
እግል እሽቄ ላቱ እት አስመረ፡ እብ 
ከአሮም ኢልትመየው ውላጄ” እት 
ልብል እግል ልሳርሑ ሐጪር በሊስ 
ሀበዩ። 
እሊ ስድ እሊ ለመጋውለ ሽቅል 

ለእግለ ናስእ ለዐለ ምስዳር እት 
ተአትዕሱ፡ ካልእ ወክድ እግል 
ልሕሰብ እተ ክምሰል ቡ ትቀሰበ። 
“ስመዐኒ ሐጎስ። “አይወ! ሰኒ 
እሰመዐከ ህሌኮ። አነ ሐጎስ” 
እት ልብል በሊሱ እብ ሻፍግ 
ሀበዮም።”አዜ ተአኪርከ ምን ሽቅል 
እሊ ለእግሉ ትርእ ህሌካቱ፡ ደሐን 
አዜ ሽቄ ወምሴ ሐቆሆም እበይነከ 
ናይ ሐቴ ሳዐት እንዴ ተረፍከ ሽቄ፡
” ቤለዩ ከገጽ መዐመለት አስመዐዩ። 
ሐጎስ ላሊ እት ምትክራሩ እት 
ልትባለስ እቡ ለትመየ ጋር ምን 
ልቡ እንዴ ኢበዴ፡ “ስመዕ ዐሚነ 
አነ እግል ሽቅልከ የአገድዕ 
ወእግልከ ይእዘልም በስ፡ ክምሰለ 
እግለ እቤለከ ሐቆ ምዕያር ሸቃለ 
ለእተርፈ ምን መስለሐቼ ሰበት 
ኢኮን፡ ሐቆሆም ለእግለ አተርፍ 
አለብዬ። ካልእመ ወልዬ አስክ ሳወ 
ፈጅር እት ሓምሳይት ደውረት 
ወጠን ልትበገስ ህለ። ዮም ምሴት 
እት የም መዳሊቱ ወስርሓሁ እግል 
ኢዴቱ። አዜ ብዞሕ አድሕድ እንዴ 
ኢነአተልፍ ሳርሐኒ ምንከ” ቤለዩ። 
ላመ መጋውል ፍንቲቱ ወአምሸሾት 
ምኑ ምን አሕድ እት ልትኬለም 
እቱ። “ደሐን ሽቅልከ ጊስ” ቤለዩ 
ከአስክ ሽቅሉ ሳርሐዩ ምኑ። ሐጎስ 
እበ ወዲተ ሜርሓየ ሽቅል ለዐለ 
መጋውል እንዴ ኢልትረየሕ 
ለውዲቱ ወለ በሀሉ ደሚሩ እንዴ 
ኢልትከበቱ አስክ አካን ሽቅሉ ጌሰ 
ምኑ። 
ሐጎስ ሐቆ ምነ መጋውል አቅበለ 

ክሎም ለመሻቅየቱ “ሚቱ ሐጎስ? 
ረቢ ከርዐዩ ከትደከለ እግልከ?” እት 
ልብሎ ብዞሕ ሰአላት እቡ ምንመ 
ትሰአለው ዲብ ክሉ ሰአላቶም 
“ድሐንቱ። ዐገብ ሴመ ኢኮን” 
እንዴ ልብል በልስ እቶም ዐለ። እሊ 
እት ሰር ሰነት 1996 ቱ ለዐለ። 
እተ ሰነት ለሀ ሓምሳይት ደውረት 
ክድመት ወጠን እት ሰር ሰነት 
አስክ ሳወ ትትከሬ ሰበት ዐለት፡ 
ሐጎስመ ወልዱ እያሱ ዎሮት ምንለ 
መንደሊታት ለእተ ሰነት ለሀ እግል 
ክድመት ወጠን ልትፈረሮ ለዐለው 
እንዴ ገብአ ልትበገስ ዐለ። ላመ 
እግል ሐጎስ ላሊ እብ ሪመ እት 
ንጣፉ ልትባለስ እቡ ለትመየ ሀመት 
ወሰፈላል ወፍንቲት ወልዱ አስክ 
ሳዋ እንዴ ኢኮን፡ ካልእ ላቱ ሐቴ 
ተእተርሁ የዐለት እግሉ። ከብድ 
ዋልዳይ እምበል ክምሰልሁ ዋልዳይ 
ላቱ ላለአምረ አለቡ። ሀመት እብ 
ውላድ ረቢ ካርዐ ልግበእ፡ እት 
ቀበት ሳክባም ተአተርህ ወምን 
መሐበር ልዉቃም ትፈንቴ ካልእ 
ጋር የዐለ እግሉ። መዖተት ዋልዳይ 
ላቱ እምበለ ከልቀየ ረቢ አክል 
አሕድ ለደልየ የሀለ። 
እያሱ ዎሮት እት ረአስ ሰልአስ 

አዋልድ ለትወለደ ሰበት ቱ፡ አብሁ 
(ካልኣዬ ወመዓርፋዬ፡ ሰድያዬ፡ 
ወመለሀዬ፡ እት ሕፍን ወብርድት 
ክልዶል እት መጦርዬ) ምን አምዕል 
ተውሊደቱ ምንመ ቤለዩ፡ ሐቆ 
ሸንገለ ወመጦር አብሁ ተየልል ሴር 
መንበሮ ሰበት ተሓወለዩ፡ ሰኒ ወአማን 
ምስለ በሀሉ ወቀዩ እብ በያን ሰበት 
አረአዩ፡ በዲር እብ ትምኔት ልብለ 
ለዐለ ሐሬ እብ ፍዕሉ እግል ሊበለ 
ቀድረ። 
እትለ ላሊ ለሐጎስ ተረሀ ትመየ፡ 

እምበልሁመ እሲቱ፡ እም እያሱ 
ምሕረት ህታመ እም ዋልዳይት 
ሰበት ገብአት ፍንቲት ምን ወልደ 
አስክ ሰነት ወሰር እት ክድመት 
ወጠን ለለአተምም እተ ክምሰል 
ስኒን ወድኒን ትትረአየ ሰበት ዐለት 
ሕሻኪ እግላተ እም ዋልዳይት 
ሳክበተ ኢኮን። ወክድ ዎሮት 
ትቀንጽ፡ ወካልኦይ ዶል ተአከረር፡ 
ፍንቲት ሰነት ወሰር ምን ጸብር 
መረት ወምን እሳት ሐፍነት እቶም 
ለክልኦት ዋልዴን መሳኪን እግሎም 
ተ። ምነ ዐራተ እንዴ ትከሬት ህዬ፡ 
አስክለ ቅብላተ ዐዶም እት አካን 
ውቅል ለዐለት ከኒሰት እት ገኔሕ 
“ሚካኤል አቡዬ፡ ኖስከ ህሌከ፡ ፊነ 
ቅሩብ ኢትሐዜ እቱ ወረዪም። 
ማርያም እምዬ፡ ፊናዬ ኖስኪ 
ተአሚረ። አማነትክም ህለ፡ እሊ እያሱ 
ወልዬ። ግሱይ አበናይ ውደዉ ምኑ፡ 
ወባጥር ክምሰል ግንዳይ አተቅስዉ፡
፡ መለሀይ አሚን ወገልገላይ፡ ለእግለ 
ገይስ እግለ ሰላም ወአማን ውደው 
እግሉ። ካልቅ ምድር ወሰመ ሚ 
ህሌት ምንከ ሕብዕት። እብ ደሐኑ 
ወሰላመቱ ዓይረናቱ ሞላይ!” 
እት ትብል ምን ቅብላት ትረክዕ 
ወትድዔ፡ ወምን ቅሩብ እት ሰጅድ 
ወትትድዔ ትመዬት። 

                ትተላሌ……                ትተላሌ……

1ይ ክፈል



ሳልሕ ገመዐማርዐማርዐማር

44ገጽገጽ1818ይትይት ሰነት ዕልብ 51 ሰነት ዕልብ 51 አርቡዕ 10 ዲሰምበር 2025አርቡዕ 10 ዲሰምበር 2025

ምዴርየት ሐልሐል፡ ለሔሰ ከደማት ትረክብ

ምዴርየት ሐልሐል እብ እንክር 
ቅብለት ምስል ምዴርያት ሀበሮ 
ወአስማጥ፡ እብ ግብለት ወምውዳቅ 
ጸሓይ ህዬ ምስል ምዴርየት ሐጋዝ 
ወእብ ምፍጋር ጸሓይ ምስል 
ምዴርየት ሐመልማሎ ትትሓደድ። 
ለህለ እተ ብዝሔ ሸዐብ እብ ዓኢላት 
ሐድ 8500 በጽሕ። እብ ትንፋስ ህዬ 
41,200 ገብእ ዝያድ 60 ምእታይ 
ትግሬ ወ40 ምእታይት ህዬ ብሊን 
ነቡረ። መናበረት ናይ ሸዐብ ምዴርየት 
ሐልሐል ለበዝሐ እብ ሐርስ ወርዕዮ 
እንዴ ሓበረ ለልትናበርቱ፡ 1% ህዬ 
ሐርስ ወትጃረት ለአትጋይስ። ሐልሐል 
መካሪት አርደ ኣውለት ሰበትቱ ኩሉ 
ዲብ አውሎታት ወቀላቅል ለልትዘራእ 
አዝረአት ልትዘራእ እተ። ቀደም እለ 
ለኢዐለ እትሊ ወክድ እሊ እንቡት 
ለህለ ዘርእ ጣፍ ቀይሕቱ። ለተርፈ 
ላኪን ክም ሽዒር፡ ዳጉስ፡ ሽንራይ 
ወማሼለ ለመስል በዲር ለዐለ አዜመ 
ለአተላሌ ለህላቱ። ብዕድ እብ ሸትል 
ለልትዘራእ ሐርስ ዲብ እለ ምዴርየት 
እግል ልስኔ ለኢቀድር ኢህላኒ። ኩሉ 
ጅንስ ብቅልቱ ለሰኔ ዲበ እግልሚ 
እብ ማይ ዝያድ ርዝቅት ወወሓይዝ 
ወከዛናት ለትመልክ ምዴርየት ሰበት 
ገብአት። ሰብ ጀራዲን ምኑ እንዴ 
ልትነፍዖ እግል ለአፍሩ ቃድራም 
ህለው። ዝያድ ለልአፈርዉ ህዬ 
ጠማጥም (ከመዶር)ቱ። ሐቆሁ 
ለመጽእ ህዬ ዘይቱን ቱ። ምኑ ወኬን 
ብዕድ ሑድ ሑድ ለልትዘራእ ህለ። 
ክም ነቲጀት ህዬ እለ ምዴርየት እብ 
እክል፡ ሐመሊት ወፈዋኪህ እግል ረሐ 
እንዴ ገብአት ዲብ ብዕዳት ምዴርየት 
አስክ ከረን ለትአዘቤ ተ። 

ምዴርየት ሐልሐል እብ ሰዕ 
እዳራት ደዋሒ ለትአሰሰትተ ክልኤ 
ምነን ህዬ ሽብህ መዲነት ጋብአት 

አሰይድ ግርማጼን አብርሃ

ሙሰውር፦ አቤል በረከት

እተ ለሐልፈ ወክድ 
መጅሙዐት ሰሕፍይን ቅስም 
ጀራይድ አስክ አቅሊም ዐንሰበ 
ምዴርየት ሐልሐል እንዴ 
ተሐረከው፡ ከደማት እጅትማዕየት 
ዲብ ምዴርየት ሐልሐል እግል 
ልድለው፡ ምስል ሙዲር ምዴርየት 
ሐልሐል አሰይድ ግርማጼን 
አብርሀ ሃድጋም ዐለው። ታምም 
ጽበጥ መቃበለቶም ዲብ እለ ናይ 
ዮም ጥብዐት እግል ንቀድመ 
እግልኩምቱ፡ ቅራአት በኪተት።

ለህሌት መለብሶ እግለን ሰበት 
ከምክምቱ፡ 35 ቀርያት ህዬ ዲበን 
ትትካፈል። እለን ቀርያት እለን ክመ 
ናይ አውሎታት ዐዶታት ወደገጊት 
ሰበት ኢገብአየ ህዬ ክምሰልሁ ለገብአ 
እቡ ናይ መትከምካም አግቡይ 
እብ ትሉሉይ ልትከደም እቱ ህለ። 
መትከምካም ለአትሐዛቡ ህዬ ሰልፍ 
ኩሉ ከደማት ተዕሊም ለገንሕቱ። 
ኩሉ ክመ ለአምሩ ዲብ መደት 
እስትዕማር ወለ ሐቴ ናይ ተዕሊም 
አሳስ እትለ ምዴርየት ሰበት ኢዐለ 
ቱ። ሐቆ ሕርየት ርኤነ ምንገብእ 
ላኪን አዜ እትሊ ወክድ እሊ አስክ 
ሰለስ ናይ ካልኣይት ደረጀት መዳርስ 
መልኮ ህለው። ኩለን ለሰማን 
እዳራት ደዋሒ ህዬ አስክ ሳምናይ 
ፈስል መዳርስ እንዴ ተአሰሰ እግለን 
ለአደርሰ ህለየ። ታርፈት ለዐለት 
እዳረት ደሕየት ፈሸወቀዕ መድረሰት 
ምን ትትከሰት እተ ካልኣይ ሖለ 
እድውርት ህሌት። ሰበት እሊ ዲብ 
ኩሉ እዳራት ደዋሒ መዳርስ እንዴ 
ትከሰተ ዝያድ 10 አልፍ ደረሳይ 
ደርሶ እቱ ህለው። 

እሊ መዳርስ እሊ እብ ሕኩመት 
ለትበነ ምንማቱ ምስል ብዝሔ ደረሰ 
ጭብ ሰበት ልትርኤ እብ ሸዐብ 
አፍሱል ናይ ብንየት ወዳሳት እብ 
ወሰኮት ክም ከፌ ጋብእ ህለ። ምናተ 
ምስለ ምን ዶል ዲብ ዶል ለልትርኤ 
ብዝሔ ደረሰ እብ ሕኩመት እግል 
ልትርኤ ወለ ናይ በዲር ምስል ሸዐብ 
እብ ነሰቆት መራዐየት ለትሐዝዩ ህለ። 
ምስለ አዜ እብ ደረጀት ውዛረት 
ተዕሊም አግሩዝ ዲብ ባክ ዐዶም 
ረውዳት እግል ልድረሶ ልትከደም 
እቱ ሰበት ህለ፡ ምዴርየት ሐልሐልመ 
ዲብ እሊ ለሻርኮ አግሩዝ ናይ 
ሰጀሎት ወሙደርሲን ለገብአ 140 
አዋልድ አንሳት አግቡይ አድረሶት 
እንዴ ኣመረየ ዱልያት ህለየ። ሰበት 
እሊ፡ እሊ ናይ ተዕሊም መጃል 
እግል ልትዐወት ሰልፍ ኩሉ ሸዐብ 
እግል ልትከምከም ሰበት ህሌት እሉ 
ዲብ መትከምካም እንዴ ጨቅጠው 
ከድሞ ህለው። እህትማም ሸዐብ 
እት ተዕሊም ህዬ ምን አሰብደዮት 
አስክ ሳምን ፈስል ለህለ ደረጃት 
ግሩም ምንማቱ ሐቆሁ ለህለ ላኪን 
እብ ለትፈናተ አስባብ አትካራም 
ምን ተዕሊም ልትርኤ። ሰበት እሊ 
እሊመ ሐል እግል ልግበእ እግሉ እብ 
ደረጀት ምዴርየት ዋዕለ እንዴ ገብአ 
ቀዋኒን ዳለ ወእቡ እግል ልሸቀው 
ሰበት አንበተው፡ ጀዘ ለወጅቡ እት 
ጃዙ ዲብ እሊ ወክድ እሊ ተቅይር 
ርኩብ ምኑ ህለ። ክም መሰል 
ዲብ ቀርጸት ናይ ካልኣይ ደረጀት 

መድረሰት ኢዐለትኒ፡ እግል ልድረሶ 
ለወጅቦም እንዴ ሰጀለው ሰበት 
ጣለበው ላኪን መድረሰት ካልኣይ 
ደረጀት ክም ትትከሰት እሎም ገብአ 
ወግሩም ለአተላሉ ህለው።

ከደማት ዓፍየት፦ ዲብ ምዴርየት 
ሐልሐል ዎሮ መርከዝ ዓፍየት ዲብ 
ሐልሐል ህለ እሊ መርከዝ እሊ ምስል 
ወክድ ብዙሕ መሻክል ናይ መብናሁ 
ሱዱፍ ህለ፡ እሊ ህዬ አሳናይ ለሐዜ 
ለህለ ምንማቱ ክድመቱ ላኪን እብ 
ሰኔት ሓለት ተአተላሌ ህሌት። ሐቴ 
ዕያደት ዲብ ገበይ አለቡ 10 ኪሎ 
መትር ምን ሐልሐል፡ ሳልሳይ ዲብ 
መለብሶ ለህሌት ዕያደትተ። እለ 
ዕያደት እላመ ዲብ ሰልፍ ተእሲስ 
መለብሶ ለትበኔት ሰበትተ አሳናይ 
ወአርሐቦት ለትሐዝየ ህለ። ክም 
ክድመት ዶል ትትርኤ ህዬ ዲብ ክል 
አምዕል ምን 5-7 እማት ልትፈረጀ 
እተ ወብዕዳም ሐማይም ትትከበት 
ህሌት። ሰበት እሊ አሳናይ እግል 
ልግባእ እግለ እብ ደረጀት ውዛረት 
ኖሰ ወዚረት ወብዕዳም ውዘራእ 

ርእያመ ሰበት ህለው ዲብ እሊ 
ሐጪር ወክድ እግል ትስኔ ሰእየት 
ህሌት። ራብዓይት ህዬ ዲብ ቀርጸት 
ለህሌት ዕያደትተ፡ እለ ዲብ ብናሀ 
ወብዕድ ከደማተ መሻክል ኢህለ 
እግላኒ፡፡ ዲብ እሊ ቅሩብ ወክድ ሰበት 
ትሸቄት ህዬ ክድመተ ሰኒ ህሌት። 
ክም ጠለብ ናይ ሸዐብ ለህለ ህዬ ዲብ 
እምራኩበት ሸዐብ ኖሱ 4 አፍሱል 
ብነ እንዴ በነ ሕክምነ እግል ልርከብ 
ጣልብ ህለ። እሊመ ሐል እግል 
ልግባእ እግሉ ልትከደም ህለ።

ከደማት ማይ፦ ማይ ዲብ 
ምዴርየት ሐልሐል ዲብ ሰለስቱ 
ለልትከፈል። ነዲፍ እብ ማሱራት 
ለሰትየ ህዬ ሐልሐል፡ ገበይ አለቡ፡ 

ማይ አዋልድ፡ መለብሶ፡ ቀርጸት 
ወረሀይ ወለ መሻክል እት ህለ ማይ 
ነዲፍ እብ ማሱራት ሰትየ ለህለያተን። 
ብዕድ ሰለስ ዐዶታት ያሬት ማይ 
ልትረከብ እንዴ ቤለው ምስል ንዋይ 
ለስቱ ህለው። ዲብ እሊ ፈንሸበኩ 
ማይ እንዴ ትሰአነ አስክ ሐልሐል 
እንዴ መጽአው ሰቱ ዐለው። አዜ 
ነዲፍ ማይ ሲቶ ለአለበን ፈንሽበኩ፡ 
እምራኩበት አዜ ማሱራት እንዴ 
ገብአ እግለ ዲብ ደሐን ደረጀት 
ህሌት፡፡ ፈንሸበኩ ላኪን ክቡድ 
መሻክል ምነ ለህለ እለንተ። እብ 

ዕሙማይ ህዬ ዲብ ኩሉ ዐዶታት እብ 
ሰበብ ኢመትከምካም ምስል ንዋይ 
ለሰቱ ህለው። እሊ ህዬ እግል ልትሳሬ 
ጅህድ ገብእ ህለ። ደማነት ማይ እግል 
አከዶት ብዙሕ መሻርዕ ናይ ከዛናት 
ዲብ ሐልሐል፡ እምራኩበት ወማይ 
አዋልድ ከዛን ምንመ ኢልትበሀል 
ማይ ዘረ ህለ እሎም። ብዕድ ነዲፍ 
ማይ እግል ልትረከብ ምኑ ለቀድር 
ዐወሊ እንዴ ተሐፈረ ማይ ልትሰቴ 
ምኑ ህለ። እብ ምእታይት ደረጀት 
ዶል ልትርኤ 60 ምእታይት ነዲፍ 
ማይ፡ 20 ምእታይት ምግባይ ደረጀት 
ወ20 ምእታይት ምስል ንዋይ ሰቴ 
ለህላቱ እንዴ ትበህለ እብ ደረጀት 
ተቃርር ጽቡጥ ለህለ።

ከደማት መዋሰላት ወእትሳላት፦ 
ናይ እትሰላት መሻክል ኢህላኒ 
እግልሚ ታውራት እንዴ ትከለ 
ዲብ ኩሉ ግሩም እትሰላትቱ ለህለ 
እግሎም። መሻክል ለህለየ ገበይ አለቡ 
ወእምራኩበት ተን፡፡ እለን ዲብ ገሌ 
ባካት ሸዐብ ኖሱ ለልአምሩ ባካት ዲቡ 
እንዴ ጌሰ ክም ለአተስል ወልትራከብ 
ወዴ እንዲኢኮን እትሰላት ክም ልበን 
እግል ልርከበ ለኢቀድረየ እለን 

ክልኤ እደራት ደዋሒ ህለየ። ቀድየት 
ናይ መዋሰላት ክብድትተ ለህሌት 
መዋሰላት ኢህላኒ። ዲብ አምዕል 
ዐዳገ ዲብ ሳምን ሐቴ ዮም አስክ 
መለብሶ ለትመጽእ ህሌት፡፡ ምነ ወኬን 
እብለን ንኣይሽ መካይን 100 ወ200 
አስክ ከረን እንዴ ደፍዓቱ ሸዐብ 
ልትሐለረክ ለህለ። መሻክል ጽርግየ 
ህዬ ኢህላኒ እግልሚ ምን ሐልሐል 
አስክ አስማጥ ክልዶል እብ ክድመት 
ሸዐብ ወሕኩመት አሳናይ ሰበት ገበእ 
ገበይ ሰኔትተ ለህሌት።

ነሻጣት ዐማር ምዴርየት 
ሐልሐል፦ እብ ትሉሉይ ሽቅል 
እብ ነብረ ሰበት ትጋየሰ ዕዉት 
ሽቅልቱ ሽቁይ ለህለ። ለእብ ደረጀት 
ሕኩመት እግል ልምጻእ ለልትበሀል 
እክል ኢትረከባመ ምን ገብእ፡ ሸዐብ 
ወእዳረት ሐልሐል ዐድነ እግል 
ነአግምል ወነዐመር ህለ እነ እንዴ 
ቤለው እብ ትሉሉይ ኩልዶል ሽቅል 
ኬወ እቱ ልትፈረሮ፡ እተ አትካረመ 
እቱ ለልትበሀል ህዬ ዲብ ክል እዳረት 
ደዋሒ ዲብ ሳምን ሐቴ አው ክልኤ 
ዮም ፊራሮ ወዱ። እሊ ሽቅል እሊ 
ህዬ እብ አውለውያት ወድዉ። 
ጽርግየ ከርበት ህሌት ምንገብእ ሰልፍ 
እግለ ለአሰኑ ወጽርግየ ደሐን ህሌት 
ምንገብእ ናይ ገማል ሽቅል እግሉ 
ከድሞ። እሊ ህዬ ኩሉ አርዶም ክም 
ከድመው ዲበ ባካት ለትሐረከ እብ 
ዕን ለልርእዩ ሐቃይቅቱ። መሻረከት 
አዋልድ አንሳት ህዬ ዲብ ኩሉ ለሽቅል 
ዛይደት ትትርኤ፡ እግልሚ ለበዝሐየ 
ዲብ እሊ ሽቅል እሊ ለልትፈረረ 
ወእብ ለትትሐዜ ገበይ ለሸቅየ ሰበት 
ገብአየ አካነን ዐባይተ እግል ልትበሀል 
ልትቀደር።

እት አክር አሰይድ ግርማጼን 
አብርሀ፦ ሑድ ናይ ማይ መሻክል 
ምንመ ህለ፡ ለከብደ መሻክሎም 
ናይ መዋሰላት ክም ቱ ወሸዐብ 
እብ አትማራር ልትሃጌቡ ለህለ 
እብ ደረጀት ሕኩመት እህትማም 
ዐቢ እንዴ ተህየበዩ ኢትከደመ እቱ 
ምንገብእ፡ ዲብ ልትኪለም ገይስ 
ለህላቱ። እብ ንኣይሽ መካይን 
ልትሐረክ ለትርእዩ ሸዐብ ክም ዐፍሽ 
ዲብ ረአስ አድሕድ እንዴ ገብአ 
መደረት ሓድስ እግል ኢትሳድፉ 
ለልአፈርህ ደረጀት እቡ ልትሐረክ 
ለህለ። “ሰበት እሊ ሕኩመትነ እሊ 
ምን ጣቀትነ ወለዐል ጋብእ ለህለ 
ሐል እግል ትሕዜ እግሉ ንሐዜ” 
እትልብል ለህለ እሎም ከደማት 
ወመሻክሎም ለከስስ ለገብአት ምስሉ 
መቃበለት አትመመ።

መሐመድ እድሪስ

ማ ሕ ተ

ዲብ ሄለል ሰነት 1983 ቱ። ዲብ 
አራግ ለዐለ ቅስም ተድሪብ እብ 
አዳም ምሉእ እት እንቱ ልትርኤ 
ዐለ። እበ ምን ከበሰ ለትከረው፡ ምን 
መድረሰት ሰውረት ለመጽአው፡ 
አስክ ልጁእ እንዴ ገይሶ እት ገበይ 
ለትጸበጠው ደረሰ ወሸባት ምሉእ 
ዐለ። ስቱር ወራር ሰበት አንበተ 
ለቅስም እግለ ሐዳይስ እግል 
ወቅት-ረዪም እት ሐንቴሁ እግል 
ለአጽንሖም ቀድር ይዐለ። ነአይሽ 
ላቶም ህዬ አስክ ቤት-ምህሮ ሰውረት 
ነስእዎም ዐለው። እምበለ ሰኒ አስክ 
ሸንግሎ ዲብ ተድሪብ እግል ልጽንሖ 
እንዴ ትበሀለው ለትየመመው 
መንደሊታት ብዕድ ክሉ እብ ሸፋግ 
ተድሪብ እንዴ ነስአ አስክ ጀብሀት 
ሐርብ ልትወዘዕ 

	    *** 
ዎሮት ምነ ተድሪብ እንዴ 

አትመመው ዲብ ሳልሳይት ከቲበት 
ናይ ብርጌድ 51 ለትወዝዐው 15 
ሸባባት “ማሕተ” ለልትበሀል ደረሳይ 
ቤት-ምህሮ ሰውረት ለዐለ ሻብ ቱ። 
ለብዕዳም ምስሉ ለዐለው ጋሸ ወምን 
ዐዶታቶም ቀደም ክልኤ አው ሰልስ 
ወሬሕ ዲብ ሳሕል ለመጽአው 
ዐለው። እሎም ማሕተ ለብዲቦም 
ሐዳይስ አንፋር፡ ምን ዐንበርበብ 
እንዴ ትበገሰው ዲብለ እት ሳልሳይት 
ጀብሀት ሻፍፍ ለዐለ ዴሽ ጀብሀት 
ሸዕብየት ተሓበረው።
 ለትወዝዐው ዲበ ስርየት፡ 

‘መንድዐት’ ዲበ ትትበሀል 
ምን ቮሊቦል አስክ ስፓርታኩስ 
ለልትመደድ ሰዋትር ሻፈት ዲብ 
እንተ ጸንሐቶም። ዲበ ወቅት ለሀይ፡ 
ለጀብሀት እብለ ትፈናተ ዕጨይ 
ክምሰል ከረ ወግሬ ወተሰስ ግልብብት 
ዐለት። መካሪት ናይለ ምድር ውቁል 
ሰበት ቱ፡ ቅሩር ቱ። ለሐዳይስ 
ምሔርበት ዲብ እሊ ድዋራት መጽኦ 
እት ህለው ምድር ሕፉን ሰበት ዐለ 
ለልአዜ ብርድ ኢጸንሐዮም። ለአግደ 
መታክል ሰፍረ ላተ ሰፍረ ዐለት። 
ሰፍረ እግል ገዳይም ምሔርበት 
ዓዲ ጋር እት ህለ፡ እግለ ሐዳይስ 
ላተ ለአወላይ መሻክል ቱ። ድብር 
ወመጋዴዕ እት ህለ፡ ድፈዕ ወከናድግ 
እግል ሽቅየት አድብር እንዴ ፈገርከ 
ወዲብ ሳሳት እንዴ ትከሬከ ገነዲት 
ጎረቶት ወድፈዕ ሐፊር አምዕላይ 
ሽቅል ዐለ። ከብድ ስፍሪት እት እንተ 
ላሊ ወአምዕል ትሸቄ። እሊ አሽቃል 
እሊ ምስለ ልትጸቦሩ ለዐለው ወራር 
እግለ ሐዳይስ ለቴለል ሰኒ ስዱድ 
ዐለ።
ምናተ፡ ዲበ ድፈዕ ለጸንሐዎም 

ምናድሊን ሓለት ናይለ ሐዳይስ 
እንዴ ረአው ኤማኖም እግል 
ኢልትሀርበእ ዲብ ሽቅል ክቡድ 
ይኣተዎም። ክምሰል መጽአው ዝናር 

ምን ተጃርብ ንዳል “ማሕተ” 
እበ ልብል አርእስ ሽሞንዲ 
ዑቅባሚካኤል እት ክታብ ደጀን 
በህለት ድጌ ሰውረት ለከትበየ 
ቅሰት አማን፡ 1ይ ክፈለ እግል 
ንርኤ ክቅራአት በኪተት፦

ሰከላሺን ይሀበዎም። መብዝሖም 
እብ ልክየ ወጠን (ከሸት) ማጽኣም 
ሰበት ዐለው፡ ለስርየት ቴለሎም እት 
ወግም እንዴ ኣቴት እግል ልድረሶ 
ወተጅሪበት እግል ልንስኦ በክት 
እግል ተሀቦም ሰበት ሐዜት እግል 
ልግበእ ቀድር።
ሳትር አባይ አባይ ወሳትር 

ምሔርበት መረ ቅሩብ አድሕድ 
ቶም። ለስርየት ጻብጠተ ለዐለት አካን 
ለሬመት 150 ምትር ዐለት። ዎሮት 
ምነ ለስርየት ጻብጠቱ ለዐለት ሰዋትር 
ሳትር ስፓርታኩስ ቱ። ለሳትር እት 
ወቅት ጊም አው ህዬ ጽልመት 
ልትአቴ። ወቅት እንዴ ሐሬት ዲብለ 
ሳትር ለአቴት መጅሙዐት፡ አምዕል 
እብ ግዲደ ዲቡ ትውዕል። እግል 
ትእቴ ወእግል ትፍገር ሐቴ ገበይ 
ሌጠ ዐለት። ብዕድ በክት ክሉ ረአሱ 
አለቡ። እንክር ምውዳቅ ጸሓይ 
ናይለ ሳትር ኦስ (አግሉብ) ቱ። ትስዐ 
ደረጀት (ድግሪ) ለሸንን ደብር ሰበት 
ገብአ፡ ምኑ ለወድቀ እንዴ ትደርገገ 
‘መሐናቅ’ ለልትበሀል ዲብ ሕግስለ 
ደብር ለልትረከብ ቀላቅል እንዴ 
ኢበጽሐ ክሉ ረአሱ ኢበጥር። ሰበት 
እሊ ድፈዕ ስፓርታኩስ ስኒ ሕሽኩብ 
ወለአትዕብ ዐለ።
ሸክል ድፈዕ እንክር መዳባጥ 

(ቮሊቦል) ላተ፡ ምን ስፓርታኩስ 
ለትፈንተ ወዲብ ድፈዕ አባይ ለቀርበ 
ዐለ። ክልኦት አባያም ዲብ ኣንፍ 
አድሕድ እንዴ ቀርበው ለነብሮ 
እቱ ቴለል ዐለ። እት ፍንጌሆም 
ለዐለት ነሳፈት አክልሕድ ክምሰል 
ኩረት ቮሊቦል ቅሩብ አድሕድ 

ሰበት ገብአት ዐለት እብ ቀነብል 
ዲብ አድሕድ ዶል ላክፎ ክምሰል 
ኩረት ልተልሀው ለህለው መስል። 
ባካት አድሕድ ሰበት ዐለው፡ ህጅክ 
ወሐረከት አድሕድ ለአተንሱ 
ነብረው። ናይ ክልኢቶም ለድፈዕ 
መረ ቅሩብ አድሕድ ሰበት ዐላቱ 
እብ ሐቴ ፈሲለት እግል ልትጸበጥ 
ለወጅቡ ምድር ስርየት ታመት 
እግል ትጽበጡ ለትቀረረ። ሰበት እሊ 
ለምሔርበት አባይ እግል ኢልርአዮም 
እንዴ ለአጎብሎ እግለ ሐዳይስ ምስለ 
ድፈዕ ለአትኣሙሮም ዐለው።
ለሐዳይስ ምሔርበት ዲብለ ድፈዕ 

ሐቆለ ትወዝዐው ዲብ ካልኣይት 
አምዕል ለትአትዐጅብ ክርን ምን 
እንክር ድፈዕ ትሰምዐት። ለክርን 
ናይ ሀበይ ኢኮን ወናይ ሐየት፣ ብዞሕ 

ስምዕት ለኢትአምር ክርን። ለክርን 
ሐት-ሐቴ ዶል ዲብ ሳዋትር አባይ 
እንዴ ትጸግዐት ትነቅም ወሐት-ሐቴ 
ዶል ህዬ ሸንከት ሰዋትር ምሔርበት 
ትቀርብ።
ምንለ ሐዳይስ ኪዳኔ ብርሃኔ (ወድ-

ዐመጺ)፡ ለክርን ናይ ህመም ክምሰል 
ተ እግል ጅማዐቱ አስአለ። ዎሮት 
ምነ ዎሮት ምነ ምሔርበት ለገዳይም 
እግል ረአይ ወድ-ዐመጺ ክሉ 
ኢትከበተዩ። “ለክርን ናይ ህምም 
እግል ትግበእ ትቀድር አውመ 
ኢትገብእ” ሰበቡ ህዬ አንፋር ዐይን 
አው ስለለ አባይ እግል ልዓይነነ 
ወልታይነነ ክርን ሔዋን እግል 
ልትነፈዕ ቀድር። ክርን ናይለ ሕንሪር 
ልብል ለዐለ መክሉቅ ላተ፡ ሐረከት 
ሻፍገት ዐለት እግሉ። አዳም ዲብ 
ወቅት ሐጪር ክምሰል ለሀይ ሳሳት 
እግል ልትዐዴ ክምሰል ኢቀድር 
መብዝሖም ለጅማዐት ትዋፈቀው።

ለፈሲለት እግለ ለትወዝዐው ዲበ 
ሐምስ ሐዳይስ አንንፋር እብ ሸፋግ 
መስኡልየት ምንመ ይሀበቶም፡ 
እግል ዎሮት ምኖም ላተ ዕን ከሬት 
እቱ።ሜራሕያ ፈሲለት ተኽላይ 
በዅረጽዮን ወኮሚሺነር ናይለ 
ፈሲለት ተኽላይ በራኺ፡ “ኖስኖሶም 
ምን እሎም ሐዳይስ ፈዳብያም 
ህለው ማሚ?” እንዴ ልትብሀሎ 
ዐመጺ ሰምዐዮም። እሎም ሜርሐት 
ምነ ሐዳይስ ተጅሪበት ግድለ ለቡ 
ወዕጹም ላቱ ፈትሾ ክምሰል ዐለው 
እግል ዐመጺ ወስነኑ ላተ ለጋር 
እግል ዶሉ ኢትፈሀመዮም።

“ምን ውላድ ውላድ መድረሰት 
ሰውረት ዎሮት ህለ ምስልነ።” 
“አዪ ምኖም ቱ?”
“ማሕተ! ሀይሌ ደበሳይ።”
ለጋር እብ ክሱስ ማሕተ ክምሰል 

ገብአ ዐመጺ ልብ ከረ ዲቡ። ሰበቡ 
ህዬ ማሕተ ዎሮት ምነ ዲብለ ፈሲለት 
ለትወዝዐው ሐዳይስ ሐምስ አንፋር 
ወምስሉ ለተዐለመ ሰበት ዐላ ቱ።
“እለ ምን ገብእ እንዴ ነቀምካሁ 

ዝናር (ክፉፍ) ናይ እሸቱ ልንሰእ።
ሐቆ እሊ ማሕተ ትላከዉ። 

ሜርሓይ መጅሙዐት ለአኬ አስፍሀ 
(እሸቱ) ምስል ማሕተ ነቅመዉ።
“ሜርሓይ ፈሲለት አማውር እግል 

ለሀብ፣ “እሸቱ!” እት ልብል እግለ 
ሜርሓይ መጅሙዐት ነቅመዩ።
“መርሐበ!”

“ዝናርከ እግል ማሕተ ሀበቡ።
“እግል መን? እግል እሊ 

ማንጁስ?”
“ኣቤ።”
“እሸቱ ለአማውር እንዴ 

ትከበተ ዝናሩ እንዴ ፈትሐዩ 
እግል ማሕተ ሀበዩ። እሸቱ 
መረ ገዚፍ ወትሩድ ሰበት 
ዐለ፡ ለዝናር እግለ ልሰዕ ሰኒ 
ለኢሸንገለ ማሕተ ፈይሐት 
ዲቡ። እሸቱ ለዝናር አክል 
ማሕተ ክምሰል ትገብእ እንዴ 
ወደ አጭበበየ ከዐንደቀዩተ።
እሊ ክሉ ጋራት ልትሀደግ 

ወዲብ ዐመል ልተርጀም እንዴ ህለ፡ 
ሻብ ኪዳኔ ዐመጺ ክርፍሽ እንዴ 
ወደ ታብዖም ዐለ። “እግልሚ እግል 
ማሕተ ሌጠ ዐንደቀዉ?” እት ልብል 
በይኑ ፈከረ ወትመራመረ። ሜርሓይ 
መጅሙዐት ዕንዱቁ ለዐለ ዝናር ምን 
ኮንሸርየ (ቀርበት ፍንቲት) ለትሸቀ 
ሰበት ዐለ መረ አትፈከረዩ። እብ 
ብዕድ እንክር ውላድ ቤት-ምህሮ 
ሰውረት ምኒነ ወለዐል ዝያደት 
ቦም በህለት ቱ?” እት ልብል ቅንእ 
ጸብጠቱ። ዐመጺ ምን እለ ሀመት 
እለ እንዴ ኢልትባለሕ ማሕተ 
ብዕደት ለዐቤት መስኡልየት እንዴ 
ትትሀየቡ አቅመተ።
ለሐዳይስ ምን ቅስም ተድሪብ ዲብለ 

ፈሲለት ምን ልትወዝዖ አክልሕድ 
ዲብ ሳልሳይት አምዕል ቱ።ማሕተ 
ነፈር መጅሙዐት ዐይን (ስለለ) እንዴ 
ገብአ ገጽ-ቀደም እግል ልሕለፍ ሰበት 
ትየመመ ዐመጺ እብ ቅንእ ሀሮር ፈግረ 
ምኑ። ቀደም ድፈዕ ሐሊፍ በህለት 
እት ቀበት ጽልመት ዲብ ሳትር አባይ 
እንዴ ትጸግዐከ አተናሳይ፡ ሐብሬታት 
ጅምዐት ወብዕድ ዐመልያት ሰርገሎት 
ለሸምል ወቀይ ቱ። ማሕተ ምስለ 
ምጅሙዐት እንዴ ገብአ ‘አዝሒት’ 
እበ ትትበሀል አካን ጅወ እንዴ 
ለሐልፍ ዲብ አካነት ዋርድየት እንዴ 
ገብአ እብ ዕንቱ ረአዩ። እቲ ወቅት 
እሊ ምስል ማሕተ ዲብለ ፈሲለት 
ለትወዝዐው ሐዳይስ ምሔርበት 
ክእነ ለትመስል መስኡልየት እግል 
ልርፍዖ ኢኮን፡ ስለሕ እግል ተሀቦምመ 
መቅደረት ይዐለት እግሎም።
ሰሮም ገሌ ለገዳይም ምሔርበት፡ 

“እግል እሊ ማንጁስ ኢሸፈግኩሙ?” 
ለልብሎ እት ህለው፡ “ቤት-ምህሮ 
ሰውረት ቱ ማሚ፡ ሚ ምሽክለት 
ቡ!” እት ልብሎ ለልትቃወሞብዕዳም 
ዐለው። እብ ክእነ ማሕተ ስሜቱ እንዴ 
ትትረፈዕ ምስለ እት ጽልመት እግል 
ሳትር ምሔርበት ግረ እንዴ አትሌት  
ተአትጫፍር ዲብ ጅወ ኸጥ አባይ 
ለአቴት መጅሙዐት ሄረረ።
ለሐልፈት መጅሙዐት ገጸ ተሐት 

ዲብለ ሳሰት ትከሬት። ዲብለ ሳሰት 
አስክ በጽሖ ለድዋራቶም እበ 
ምሔርበት ለደፍነዉ አልቃም ምሉእ 
ዐለ። እግሉ ክምሰል ሐልፈው 
ህዬ ለምድር እብ አልቃም አባይ 
ለትመንከላ ቱ። ሰበት እሊ እግል 
አቅራድ ዐይን ቀደም ለልሐልፍ 
ምሔርባይ እበ ምን አባይ ለመጽኡ 
ህጁም ሌጠ ኢኮን  እግል ልትሓፈዝ 
ለወጅኑ። ምነ እት ምድር ቅቡር 
ለህለ አልቃምመ እግል ልትደገግ 
ለአስትህል።

አንፋር ናይለ እግል ተአተናሴ 
ወትታይን ለሐልፈት መጅሙዐት 
ሽቅሎም እንዴ አግደው ዲብ አካነቶም 
ክምሰል አቅበለው፡ ፍንቱይ ጠባዬዕ 
ልትርአዮም ዐለ። ዲብለ ቀደም 
ለልሐልፈው እተ አምዕል ለትሰምዐ 
መትፈርግዖት አው ዘብጥ ይዐለ። 
ለበዝሐው አንፋር ሳልሳይት ስርየት 
ምድር ሳልም ዲብ እንቱ ክምሰል 
ትመየ ለአምር። ምናተ፡ ለመጅሙዐት 
ተአቀብል እት ህሌት ዕልበ ናቅስ 
ዐለ። መን ናቅስ ክምሰል ዐለ እሰልፍ 
ለተአምር አስክ ሽቅል ለሳርሐቶም 
ወአንፋር ናይለ መጅሙዐት ሌጣ 
ቶም።
እግለ ምስጢር ለኣማረው አንፋር 

ለብዕደት ጅማዐት እግል ኢትኣምሮም 
እበ ትትቀድሮም ባስሮ ምንመ ዐለው፡ 
ለጋር እግል ልሕብዕዉ ኢቀድረው። 
ነፍሶም ሰበት አስረው፡ ማሕተ ህዬ 
ምስሎም ሰበት ይዐለ አንፋር ናይለ 
ፈሲለት ለጋር እግል ለኣሙሩ ወቅት 
ኢነስአ ምኖም።
ማሕተ ምነ ቀደም አስክ ሳትር 

አባይ ለሐልፈው ለነአሸ ዐለ። እግል 
መሳኒቱ መሰል ሰኔት ጀላብ እግል 
ልግበእ መስኡሊኑ ሰበት ሐረዉ፡ 
ዝያደት መስኡልየት እንዴ ረፍዐ 
እግል መልህያሙ እትዕጁብ ዐለ። 
እብ መጦር እሊ ስነኑ እብ እንዴ 
ቀንኦ ዲቡ አስክ ሽቅል ሰበት ትፈረረ፡ 
ክምሰል አቅበለ እግል ልርአዉ 
ልትጸበሮ ለዐለው ሑዳም ኢኮን።
ምነ ምስሉ ለተዐለመው ስናቱ 

ዎሮት ዐመጺ ቱ። ማሕተ እግል 
ፍንቲት ምህመት ልትዳሌ እት ህለ 
ሰበት አቅመተዩ፡ እግል ልርአዩ ሰበት 
ኢቀድረ መረ ትፈከረ። “ማሕተ አየ 
ጌሰ?” እት ልብል ምንመ ትሰአለ፡ 
ለገዳይም ምሔርበት “ኦፔሬተር 
እግል ልድረስ ጌሰ፡” እት ልብሎ 
ዎሮት በሊስ ሀበዉ። ለበሊስ እግሉ 
መረ አትፈከረዩ። አስክ ሳትር 
አባይ እት ለሐልፍ ለረአዩ ማሕተ 
ሚዶል ሽቅሉ እንዴ አትመመ እግል 
ልድረሰ ጌሰ? እሎም ክሎም ገዳይም 
ምሔርበት ሚዶል ክሎም እብ ክሱስ 
ምግያሱ ኣመረው? ለልብል ሰኣላት 
ዐመጺ ወስናቱ ቀሱነት ከልአዮም። 
እብ ቀሊል እግል ትእመኑ ለትቀድር 
በሊስ ሰበት ይዐለ፡ ‘ማሕተ ዲብ አባይ 
ስሉም እግል ልግበእ ቀድር’ ለልብል 
ወግም ወደው።ምናተ፡ እሊ ጌማም 
እሊ እብ ሰበብ ናይ ሐቴ ጋሪት 
ፋሽል እግል ልግበእ ክምሰል ቀድር 
ቀየመው።

ሽሂድ ሃይሌ ደበሳይ (ማሕታ)ሽሂድ ሃይሌ ደበሳይ (ማሕታ)



ዶክቶር አርአየ ብርሃኔ ሸርሐ።
ኤረትርየ ዐድነ እት መራቀበት 

‘ኤች. ኣይ. ቪ.’ ትረክቡ ለሀሌት 
ሰርገል፡ ጻማለ እት ክል ሐምስ ሰነት 
ለትረስሙ ኤታን ስትራቴጃይ፡ እብ 
ሜርሒት ውዛረት ዓፍየት ወክለን 
ሰብሽርከተ ውዛራት፡ መሓብር 
ገቢል ወመአሰሳት እድንየ ወዕልትት 
መሻረከት ክሉ ገቢል ክምተ ሸርሐ። 

ገሌ ምነ እት ዐውቴ ለአብጸሐ 
አሽቃል እሊ ተሌ እግል ልትሀደግ 
ቀድር

	 ሸዐብ ኤች ኣይቪ ከአፎ 
ለዐዴ ወከፎ ትከርዑ ፈሀም ራቴዕ 
እግል ልጽበጥ ምን ቀድረ፡

	 መርመረ ኤች ኣይ ቪ 
አስክ ዲብለ ረዪም ብሩር እብ ለሀ 
ምን ትመደደ ወደለሐዘዩ እግል 
ልርከቡ ምን ቀድረ

	 ለልትሀየብ ደም ምን ኤች 
ኣይ ቪ፡ ቫይረሳት መእረር ከብደት 
ክም ሄፓታይትስ ቢ ወ ሲ፡ ምን 
ሐለግ ላጼሕ ክምቱ  መርመረ 
እንዴ ገአ እቱ ደማነቱ ለተአከደት 
ምን ገብአ

  እብ ጅመዕ ለለዐዴ ሕማማት 
እት አጊዳት እንዴ ትፈረገ እግል 

ልትዳዌ ቀዲሩ
 ደማነቱ ለተአከደት ኮንዶም 

እብ ለሀ ወእብ ዐውል ራቴዕ እት 
ክሉ ደዋሒ ምን ትመደደ

 ክለን ዐመሲ እብ ንዙም 

መርመረ ክም ወድየ ወለጸንሐ 
እተን አጊድ ደወ ሰበት ለአነብተ 
ዓፍየተን እንዴ አድመነየ ምነ 
ቫይረስ ሰሊም ላቱ ውላድ እግል 
ልርከበ ሰበት ሰደ

 ምን ኤች ኣይ ቪ ለብእተን 
እማት ለልትወለድ አጀኒት ውልድ 
ክም ቤለ ለዳፌዕ እሉ ደወ ክም 

66ገጽገጽ1818ይትይት ሰነት ዕልብ 04 ሰነት ዕልብ 04 አርቡዕ 22 ጃንዋሪ 2025አርቡዕ 22 ጃንዋሪ 2025 66ገጽገጽ1818ይትይት ሰነት ዕልብ 51 ሰነት ዕልብ 51 አርቡዕ 10 ዲሰምበር 2025አርቡዕ 10 ዲሰምበር 2025

ዲብ ከሬዕ  ኤች ኣይቪ ለትረከበ ሰርገል እንዴ 
ሐፈዝነ፡ እብ ጸገም ዋቂ  ጋ’መትነ ነአትምም!!

ዮም  ዓመት፡  1 ዲሴምበር 
እድንያይት አምዕል ኤይድስ፡ “ዲብ 
ከሬዕ  ኤች ኣይቪ ለትረከበ ሰርገል 
እንዴ ሐፈዝነ፡ እብ ጸገም ዋቂ  
ጋ’መትነ ነአትምም!!” እት ሐንቴለ 
ትብል ስቅራት እት ዐድነ እግል 
33ይት ሰነተ እብ ደረጀት ወጠን 
እት ቃዐት መርጅዕየት እስብዳልየት 
ኦሮተ ትፈቀደት።  

እተ መናሰበት እት ውዛረት 
ዓፍየት መስኡል ፈሬዕ መራቀበት 
ሕማማት ዐደዮ ዶክቶር አርአየ 
ብርሃኔ እተ አስመዐየ ከሊመት፡ 

ዲብ ኤረትርየ እትለን ለሐልፈየ 
10 ሰነት፡ ምን 15 አስክ 54 
ሰነት ለዓማሮም ዲቦም ለትረአ 
ቅያስ መትረካብ እብ ኤች ኣይ ቪ 
እብ 50 ምእታይት(ሰር እብ ሰር) 
ክም ነቅሰ፡ ምን 0.7 ምእታይት 
እት 0.35 ክም ትከረ፡ እምበል 
እሊ እትለን ለሐልፈየ 10 ሰነት  
ሐድ ሰር ሚልዮን መዋጥኒን እት 
መራክዝ መርመረ እንዴ መጽአው 
ሓለቶም ደሉ እት ሀለው፡ ሐድ 
ክለን ዐመሲ መርመረ ኤች ኣይ 
ቪ እብ ንዙም እት ወድየ ለቫይረስ 
ለጸንሕ እተን አጊድ ደዋሀን እት 
ነሰአ ምን እም እት ውላደ ልትረኤ 
ለኦአለ ዐደዮ ኢሀለ እተ ልትበሀል 
ዲበ ደረጀት ክም ትበጸሐ አብረሀ።

ምስል ‘ኤች. ኣይ. ቪ.’ ለነብሮ 
መዋጥኒን ድድ ልውቭይረስ ላቱ 
አድውየት እብ ለሀ ዲብ ነስኡ 
ሐድ 95 ምእታይት ምኖም ብዝሔ 
ናይለ እት ደሞም ለሀለ ቫይረስ 
እት ላቦራቶሪ ዲብለ ኢልትሌሌ 
እተ ደረጀት (undetectable lev-
el) ክሩይ ሰበት ሀለ፡ ዓፍየቶም 
ሰኔት ወዓደዮቶም ሰኒ ድህር እግል 
ትግበእ ዶር ዐቢ ወዴ ክም ሀለ 

ዶክተር ኣርኣያ ብርሃነ

ዶክተር ሜርይ ስተፐን 

ሐዲስ ዐደዮ ኤች ኣይ ቪ ወሞት እት ዐባዪ ወአጀኒት እት ትውሕድ 
ትገይስ ክም ሀሌት ሀይአት መራቀበት ኤይድስ ወኤች ኣይ ቪ መነዘመት 
መጅልስ ቅራን (UNAIDS) እት 2024  ለአፍገረቱ ተቅሪር አከደ።

ኤች ኣይ ቪ እት 1980ታት ዲብ እለ ዐለም ምን አዝሀረ ዕምር 
ወጅንስ እንዴ ኢፈንቴ አምኣት  አዳም አፍነ። እብ ፈድልለ ዑለመ 
ለወደዉ ጅህድ ትሩድ ሀዬ መትባዘሕ ናይለ ቫይረስ  ለከሬዕ ደወ 
ትመሀዘ። እሊ ደወ እሊ ክም ትመሀዘ ለምስል ኤች ኣይቪ ነብሮ ወላድ 
በኒኣደም ክም አመቶም አስክለ ምግባይ ዕምር ኣደሚ ነብሮ ለሀለ እግል 
ልጽኑሕ ቃድራም ሀለው። 

እትለ መደት እለ ሐድ 40.8 ሚልዮን ምን ሸዐብ ዐለም ምስል ኤች 
ኣይ ቪ ነብር ሀለ። ምን እሎም ለዝያድ 31 ሚልዮን ክሉ ጅንስ ክዳማት 
ዓፍየት ወደወ ረክቦ። 

እሊ ርኩብ ለሀለ ለለአትናይት ዕውቴ ላኪን እግል ትስከብ ወተአማድድ 
ለወዴ ክም ኢኮን ለትትሀየብ ሐብሬ ለሐዝር። እግልሚ፡ እብ ደረጀት ዐለም 
እት ዕምር 15 አስክ 49 ለሀለው አንሳት ወተብዕን ዲቦም እበ ገብአት 
ድራሰት፡ አስክ እለ ተርኪዝ ፍንቱይ ወመባደራት፡ ክምሰልሁመ ታብዖት 
ለሐዜ ክም ሀለ ለፍገሪት ናይለ ድራሰት አርኤት። እግል መሰል እት ሐንቴ 
ባዶ ሰሐረ ለሀለየ ድወል አፍሪቀ እት ክል ሳምን አስክ 4000 አዋልድ 
ሸበንርብ እት ዕምር 15 አስክ 24 ለሀለየ  ኤች ኣይ ቪ ረክበን ሀለ።

እት ወጠንነ ለሀሌት ሓለት ኤች ኣይ ቪ፡ ምን ሰነት እት ሰነት ሐዲስ 
መትረካብ እበ ቫይረስ ወሞት እብ ኤይድስ እት ልውሕድ መጽእ ሀለ።   
ለደዋሆም እብ ጅድየት እንዴ ታቡዕ  ነሱእ ለሀለው መዋጥኒን እተ ገብአ 
መርመራታት ዕልብ ናይለ ቫይረስ እት ላቦራቶሪ እተ ኢልትረኤ ዲበ 
ደረጀት( ሰኒ ሑድ) እንዴ ትከረ፡ ለገብአ አሻይር ሕማም እተ ኢለአርኡ 
ዲበ ሓለት ነብሮ ሀለው። እሊ ሀዬ ዐደዮ ለቫይረስ ምን እም እት ውላድ 
ወምን ርኩብ እት ሕያይ  እብ 86 ምእታይት ለአነቅሱ። ለምስል ኦአች 
ኣይቪ ትነብር ለትወልዱ አጀኒትመ መርመረ ክም ገአ እሎም፡ ምነ ሕማም 
ሳልማም እት እንቶም ልትወለዶ ሀለው። እሊ ላኪን ዲብለ እት ቀዳምያም 
አሽሁር ዕምስናሀን እንዴ ትመርመረየ ኤች ኣይ ቪ እት ደመን ለጸንሐ 
ዐመሲ አጊድ - አጊድ ደወ ለአንበተየ፡ ሐቆ ውልደተን ሀዬ እት ቀበት 
45 ምዕል ውል’ደን እንዴ ትመርመረ ምን ኤች ኣይቪ ሑር ክምቱ 
ለተአከዳቱ። እለ ገበይ እለ እግለ ኢታለየ ዐመሲ ላኪን እብለ ትፈናተ 
አግቡይ ኤች ኣይ ቪ ምን እም እት ውላደ እግል ልዕዴ ለገበይ ፋይሐት 
ተ።

ዐውቴ ምን አምጽኦተ ሓፈዞተ ወአዳየሞተ ዝያድ ሽቅል ሰበት ተሐዜ 
እሊ ልትሀደግ ለጸንሀ ሰእየት ለለሀይብ ሰርገል ሐር እግል ኢለአቅብል፡ 
ለዝይድ እት ሕዱዳት ጀሃት ሙጅተመዕነ ክምለ ልትሐዜ ተቅዪር ናይ 
ጠቢዐት ሰበት ኢመጽአ ወእሎም ጀሃት እሎም እግለ ሕማም እት ብዕዳም 
ኣግል ለዓዱ ሰበት ቀድሮ፡ ዲቦም እንዴ ረከዝነ እምበል ሕላሌ እግል 
ንክደም መስኡልየት ለአረፌዕ ቱ። 

ሀደፍ ዳይመት እድንያይት ዐቦት፡ እት ሰነት  2030 ኤችኣይቪ ምን 
ዐለም እግል ልስረት ለልብል መምሬሕ ሽቅል እግል ለአክትም ሐምስ ሰነት 
ሌአ ታርፋቱ ሀለየ። እት ወጠንነ እትለን ታርፋት ለሀለየ ሐምስ ሰነት እተ 
ሀደፍ እግል ንብጸሕ ምነ ሐልፈ ስኒን እብ ዕጹፋት እንዴ እንሸቄ ለሀደፍ 
እግል ንብጽሑ፡ ምን ክል ንውፍወ እንዴ አንበትነ፡ ለከስሰን ውዛራት፡ 
መሓብር ምደኒ፡ ናይ መጅልስ ቅራን ሰብሽርከት፡ . . . ክለን ሕድ እንዴ 
ፈሀመየ እብ መቅሬሕ እግል ልሽቀየ እቱ እብ መናሰበት አምዕል ኤች ኣይ 
ቪ ውዛረት ዓፍየት ልእከተ ተሓልፍ። 

ውዛረት ዓፍየት

1ዲሰምበር2025

ዝክረት ሐቴ ዲሰምበር እድንያይት ምዕል ኤይድስ ዲብ ኤረትርየ
ነስእ ምን ገብአ 

  ኤች ኣይ ቪ ለረክበዮም 
መዋጥኒን ሐቴ እሻረት ሕማም 
እንዴ ኢልርኡ ሲ ዲ 4 ለልትበሀል 
ምን ሕማም ለዳፊዕ ሴላት ደሞም 
ቅያሱ እንዴ ኢነቅስ ደዋሆም እንዴ 
ነስአው ለቫይረስ እትለ ደሀረ ዕልቡ 
እግል ልትከሬ ምን ቀድረ

 ቀደም እግል ኤች ኣይ 
ቪ መትቃላዕ  (pre-expo-
sure prophylaxis) ወሐቆ 
መትቃለዕቭ(post exposure 
prophylaxis) ለልትሀየብ 
አድውየት ክም አትሐዘዮቱ እግል 
ልትሀየብ ቀዲሩ እትሊ ሰርገል 
እግል ለአብጼሕ ቀድረ። 

ዶክቶር አርአየ እት ደንጎበ፡ 
እብ ዐውቴነ ንትሐበን ምናተ፡ ክልነ 
ሕበር ክም ሐቴ እዴ እንዴ ገብአነ 
እት አስረቶትለ ሕማም እግል ንሽቄ 
ወጅብ ቤለ።  

ወኪለት እድንያይት መነዘመት 
ዓፍየት እት ኤረትርየ ዶክቶረት 
ሜሪ ስቴፌን እተ አስመዐተ ከሊመት 
ሀዬ፡ ምን 2010 ወሐርእት አፍሪቀ 
ሐዳይስ ለቫይረስ ለረክበዮም 
ሐዳይስ እብ ሰር ክም ነቅሰው፡ እተ 

ቃረት ምስል ኤች ኣይቪ ለነብሮ 
ሐድ 21.7 ሚልዮን ለለአትሐዝዮም 
ደወ ረክቦ ክም ሀለው ኤረትርየ ሀዬ 
እትሊ ወቀይ እሊ  መሰል ሰኔት 
ክምተ አፍሀመት። 

ወኪል ሰንዱቅ መራዐየት 
አጀኒት መጅልስ ቅራን (ዩኒሴፍ) 
ሚስተር  ዐብዱላሂ መሐመድ  
ዩሱፍ  እብ ጀሀቱ፡ እብ ደረጀት 
ዐለም ምስል  ‘ኤች. ኣይ.ቪ’ ነብሮ 
ለሀለው አጀኒት 1.4 ሚልዮን ክም 
በጹሕ፡ መብዝሖም ሀዬ እብ ኢረኪብ 
አድውየት ወመራዐየት እት እኪት 
ሓለት ዓፍየት ክም ልትካረው 
እንዴ ሸርሐ፡ እት ኤረትርየ ክል 
ዐምሳት መርመረ ሰበት ትወዴ 
አጀኒት ምነ ቫይረስ ሳማም እት 
እንቶም እግል ልትወለዶ በክት 
ረክበው እት ልብል ሐመደ። 
ሀለዮትለ ቫይረስ እት ዐመሲ እት 
2005 2.5 ምእታይት ለዐለ እት 
2004 ዲብ 0.13 ምእታይት ምን 
ትከረ ዕላመት ናይለ ዐውቴ ክምቱ 
አተበተ።

እት ውዛረት ዓፍየት መስኡለት 
ሀይአት መራቀበት እብ ጅመዕ 
ለለዐዴ ሕማማት ሲስተር ንግስቲ 

ተስፋሚካኤል ሀዬኒ ዐደድ ኤች 
ኣይቪ ዲብ ዓም ሸዐብነ 0.31 
ክም ሀለ እንዴ ሐበረት አስክ 
ኢሰርተ ምን ጅህድ ትሩድ እግል 
ንትገሴ አለብነ ለትብል ፊናሀ 
ሓለፈት።

እተ መናሰበት ህድግ ሕበር 
ለወደው ኤረትርዪን ሐካይምመ፡ 
ክሉ መዋጥን ምነ ሕማም እግል 
ልትሰለም ርሑ እግል ልዕቀብ፡ 
ለብእቶም እግል ልራዔ፡ ምስለ 
ሕማም ለነብሮ ሀዬ ደዋሆም 
እምበል አትካራም እግል ልንሱእ 

ወእት ዓፍየቶም ወዓፍየት 
ውላዶም እግል ለሓፍዞ መክረው።

ለበርናመጅ ዝክረት ምስለ 
ቫይረስ ለነብሮ እበ ሀበዉ ምን 
ተጃርቦም ለትበገሰ ሐብሬ ተመ። 
ለመዋጥኒን ዎሮቶም ምን ዋልዴኑ 
ለሐልፈ እቱቱ ወለ ካልእ እብ 
የአከቦት ነፍስ። ክሎም ሀዬ 
እግለ ምስለ ቫይረስ ለነብሮ 
እግል ነአቅርቦም ወክል ምንእነ 
ጠቢዐትለ ሕማም እንዴ ኣመረ 
ነፍሱ ምነ ሕማም እግል ለአክብ 
ፊናሆም ሓለፈው።

ዶር/ሳሌሕ መሕሙድ

ምህሮ ወዐቦት ህግየምህሮ ወዐቦት ህግየ

(አሳስ ሀለዮት ላቱ ምህሮ 
ወመጽዕኑ ላተ ህግየ እበ ገኔሕ 
ለትፈናተ ጽበጥ ለልትቀደም እቱ 
ዐሙድ ቱ።) 

ውላድ አዳም ምነ ለትከለቀው 
እተ መደት እንዴ አንበተው ጀላብ 
እግል ልንበሮ ምስል ጠቢዐት ዲመ 
ለኢትበጥር ግድለ እተ ጽሙዳም 
ዐለው ወህለው። ሰበቡ ህዬ ቃኑን 
ጠቢዐት እግለ ትሩድ ወዕዉት ሌጠ 
እግል ልንበር ሰበት ሰሜሕ ቱ። 
ሐዋን እንዴ ልውሕድ ወፈኔ ገይስ። 
ትሩድ ህዬ ምን ዮም እት ዮም ርዝቁ 
እት በዜሕ ወባካቱ ዲብ መልክ 
ገይስ። እለ ጅግረ ምስል ጠቢዐት 
ውላድ አዳም ምን ተጃርቦም 
ክምሰል ደርሶ ወቀዋኒን ጠቢዐት 

እንዴ ኣመረው ለልትቃርሕዉ እቡ 
አብሳር ወአግቡይ ክምሰል ለአምሮ 
ወዴቶም። እሊ እንዴ ተዐወተው 
ክም ነብሮ ለወደዮም ተጃርብ 
እኩብ ታርፌሆመ ጀላብ እግል 
ልትሰርገል እቡ እግል ልሕለፍ እቱ 
ዐለት እግሉ። ከግድም እሊ ተጃርብ 
እኩብ ዲብ ውሉድ ዋልዴ ለለሐልፍ 
እቡ በሰር ምህሮ ልትበሀል። 

ዲብ ምጅተመዓት ሰብ-በዲር 
ለተጃርብ ሑድ ወለመንበረትመ 
ቀላል ሰበት ዐለት፡ ሓለፎት ተጃርብ 

ወቅድራት ዲብ ደረጀት ጼወ-ቤት 
ገብእ ዐለ። አብ እግል ውላዱ 
ወእም እግል አዋልደ እግል ልንበሮ 
ለሰድዮም አምር፡ ቅድረት ወሰዋልፍ 
ለዐሉሞም ዐለው። ሐቆሁመ ሰሩ 
ገሌ ቅድራት ወሰዋልፍ፡ እግል 
መሰል ክም ጸርብ ኣላት ሽቅል፡ ዲን 
ወአትዳለዮት ጽዋር ሐርብ፡ እት ክል 
ጼወ-ቤት ሰበት ኢልረከብ ሓለፎት 
ተጃርብ እት ደረጀት መዐየ ወምኑ 
ወኬን ተዐደ። ዋልዴን ውላዶም 
ዲበ በዐል ቅድረት ቱ ለልቡሉ ነፈር 
ነድእዎም ወምኑ ክም ልትመሀሮ 
ወድዎም ዐለው። እሊ ለናይ ሰልፍ 
መዳርስ ዐለ እግል ልትበሀል ቀድር። 

ክል-ምጅተመዕ ምስለ ነብር 
እተ ጠቢዐት እንዴ ትጃገረ ወትሳነ 

ለነብር እቡ አግቡይ ወአብሳር እንዴ 
አሌለ ዲብ ታርፌሁ እት ልሓልፉ 
መንበረቱ ሳይር ገብአ። ምናተ 
ጠቢዐት እግል ኖሰ ለኢትትበደል 
ጋሪት ይብስት ኢኮን። እብ ናይ ኖሰ 
ቀዋኒን ዲብ ትትመረሕ ምን ዶል 
እት ዶል ትትባደል ወትትቀየር። 
አዜመ ለእግል እሊ መትባዳል እሊ 
እንዴ አሌለ ምስሉ ለገይስ አብሳር 
መንበሮ እንዴ መሀዘ ዲብ ታርፌሁ 
ለልሓልፍ ክፈል-ምጅተመዕ ስርጉል 
ገብእ ከለአተላሌ። ለሐዲስ ቴለል 

ጠቢዐት (እዲነ) እንዴ ኢለአሌሌ 
ለምን አብዕቦታቱ ለጸንሐዩ ተጃርብ 
ቀዳም ሌጠ ዲብ ታርፌሁ ለልሓልፍ 
ክፈል-ምጅተመዕ ላቱ ለሐውን 
ከእት ሐንቴለ ስርጉላም ነብር ወእት 
ደንጎበ ፈኔ። እለ ለተሌ ድግም 
እግል እሊ ቴለል እሊ ትሸሬሕ።

እት ዘመን ቀዳም ቱ፡ ዎሮ መዐየ 
ዲብ ዎሮ ጠቢዐት ሴመ ለኢከልአቱ 
ባካት አድብር ርዙቅ ነብር ዐለ። 
አግደ መንበረቱ እት ንዕዮ ሔዋናት 
ለተንከበት ዐለት። አግደ ዐዶሁ 
ህዬ አወንን ቱ ለዐለ። ለልትነዐዩ 
ሔዋናት ቃትል ወለአረይም ምኑ። 
እት አፍያት እንዴ መጽአ አንሱ 
ወአጀኒቱ ቃትል ምኑ። ዓቅላም 
ውላደ መዐየ ለአወንን ለተአፈርህ 
ጅንስ ክርን ክምሰል ህሌት 
ኣመረው። ለአወንን እለ ክርን እለ 
ዶል ሰሜዕ ምድር ለሐድግ ወግረ 
እለ ለክርን እለ ለሰምዐ እተ አካን 
ኢለአቀብለ። ወእብሊ አፍገሮት 
እለ ክርን እለ እተ ምድር አወንን 
እግል ትንበር ለተአትሐዜ ቅድረት 
ዐባይ ገብአት። ሽቅየት ወልክፈት 
ከወኒ ህዬ ለትፈናተ ሔዋናት 
እንዴ ትንዔከ ደማን ሙነት እግል 
ተአመርዴ ለትትሐዜ ቅድረት 
ገብአት። 

ከግድም ለመዐየ እለን ክልኤ 

ቅድራት ምን ግም እት ግም እት 
ልሓልፍ እብ ጽጋብ ወመስኩበት 
ነብረ። ጠቢዐት ላኪን እት አካነ ሰበት 
ኢትበጥር ሓለት ሀወእ ናይለ መዐየ 
ነብር እቱ ለዐለ ባካት ትበደለት። 
ዝላም ሰበት በዴት ለምድር ዕጨዩ 
ባደመ። ዓዩን ማዩ የብሰ። ለልትነዐዉ 
ዐለው ሔዋናትመ እብ ፈለል ሞተ 
ወለተርፈ ምድር ጠለቀ ከገዐዘ። 
ላመ ምጅተመዕ ምነ ዐለ እቱ 
አድብር እንዴ ትከረ እት ግንራሪብ 
በሐር ሐድረ። እተ ግንራሪብ በሐር 
እምበል ዓሰ ለትትበለዕ ሙነት 
ብዕደት ይዐለት። ምናተ ለመዐየ 
እግል አጀኒቱ አስክ እለ ለክልኤ 
ቅድራት ቀዳምያት ሌጠ ለአደርሱ 
ዐለ። ከወኒ እንዴ ላከፍከ ለልትጸበጥ 
ዓሰ ሰኒ-ወአማን ሑድ ሰበት ቱ 
ሙነት ካፍየት ኢትረከበት ወአዳም 
እብ ፈለል ትደምዐ። ለልትዳጎኑ 
አወንን ሰበት ይሀለ ቅድረት ናይለ 
አወንን ለተአሰኬ ክርን መንፈዐት 
አለበ ገብአት።  

ምነ መዐየ፡ ገሌ ዓቅላም ውላድነ 
ምስል ቴለል እለ መንበረትነ ለሐዳስ 

ለገይስ ቅድራት እግል ንዐልሞም 
ብነ ቤለው። ወእብሊ ዓሰታት 
ለጸብጦ እቡ ሸግዒ (ሸበካት)፡ ወእት 
ረአስ በሐር ለገይሶ እቡ ጅላብ 
እብ ከፎ ክም ሸቁ ወእብ ከፎ 
ክምሰል ልትነፍዖ እቡ ዐለመዎም። 
ለሰሮም ላተ ሕነ ዓደት አብዕቦታትነ 
ይእንጠልቅ። ውላድነ ላከፎት ከወኒ 
ወጽርሓት ድግነ አወንን እግል 
ንዐልሞም ቱ ቤለው ወለመዐየ 
እት ክልኤ ትከፈለ። ለሽቅየት 
ወመትነፍዖት ሸግዒ ወጅላብ 
ለደርሰው ምስለ ቴለል መንበረት 
ሐዳስ ሰበት ትሳነው ትሰርገለው 
ወታርፌሆም አተላለ። ለእግለ 

ተአምሮ ገብእ?ተአምሮ ገብእ?
1.	 ለናይ ሰልፍ ዘመናይት ቤት ምህሮ ዲብ ኤርትርየ ላዛሪስት 

ለልትበሀል ናይ ፈረንሰ ሚስዮን (መሕበር ተብሺር ዲን ክስታን) ዲብ 
ሰነት 1840 ፈትሐየ። ከእብሊ ዘመናይ ምህሮ ዲብ ኤርትርየ 60 ሰነት 
ቀደም ምጽአት እስትዕማር ጥልያን ተአንበተ። ለአንበተዉ ህዬ ውላድ 
ጥልያን እንዴ ኢገብኦ ውላድ ፈረንሰ ቶም።

2.	 ናይ ሽዌደን መብሽረት ወንጌል እት ሰነት 1866 ኤርትርየ ሐቆለ 
አተው፡ አስክ ሰነት 1906 ዲብ ባጽዕ፡ በለዘ፡ ከረን፡ ጸዐዘገ፡ ገለብ፡ ዓዲቀዬሕ፡ 
መንደፈረ፡ ወግንዳዕ ለመስል ምድር ኤርትርየ መዳርስ ፈትሐው። 

3.	 ናይ ሰልፍ መጥበዐት ዲብ ምፍጋር ጸሓይ አፍሪቀ ዲብ ባካት 
ሰነት 1879 ዲብ እምኩሉ ባጽዕ ምበሽረት ውላድ ሽዌደን ፈትሐወ።  

4.	 ለናይ ሰልፍ ቤት ምህሮ ሕኩመት ዲብ ኤርትርየ ዲብ ሰነት 
1908 ዲብ ባጽዕ ሕኩመት ጥልያን ከስተተ። ስሜተ ህዬ ፈርዲናንዶ 
ማርቲኒ ትትበሀል ዐለት። ሐቆሀ መድረሰት ሳልቫጎ ራጊ ዲብ ሰነት 1909 
ዲብ ከረን ትከሰተት።

5.	 ሕኩመት ጥልያን ውላድ ኤርትርየ ወውላድ ጥልያን እት ሐቴ 
መድረሰት እግል ኢልድረሶ ወኤርትርዪን ምን 5ይ ፈስል ወለዐል እግል 
ኢልሕለፎ መንዐት።

6.	 ሕኩመት ጥልያን ሰነት 1914 መድረሰት ቅዱስ ጊዮርጊስ ዲብ 
መንደፈረ ወመድረሰት ቅዱስ ሚካኤል ዲብ ሰገነይቲ ከስተት።

ቴለል መንበረት ሐዳስ ወመታክለ 
ለኢፈረገው ወምስሉ ለገይስ 
አብሳር መንበሮ ዲብ ታርፌሆም 
ለይሓለፈው ላተ ሐወነው ወእት 
ደንጎበ ፈነው ከአርዶም እግል 
ጸሮም ሐድገው። 

ከግድም ምጅተመዕ ኤርትርየ 
እብ ዓመት ወምጅተመዕ ትግሬ እብ 
ፍንቲት፡ ሐዞትነ እት ምህሮ ከፎ 
ህሌት? እለ እብ ክም ሸፋገት በርቅ 
ትትፌተት ለህሌት እድንየ እምበል 
ምህሮ ኢትትጋበህ ወኢትትዐሬ። 
ክምሰለ ከወኒ አብዕቦታቶም እት 
ዋግሮ ወጽርሓት አስከዮት አወንን 
እት ልውዑ ለፈነው እግል ኢንፍኔ 
ወሐዞትነ እግል ጸርነ እግል 
ኢንሕደግ ሕሳል ምህሮ ንዋሌ።

ምህሮ ኤሪትርየ ምን አየ አስክ አየ ?ምህሮ ኤሪትርየ ምን አየ አስክ አየ ?

ሕዱግ ስሌማን
ሸባብሸባብ

በደሎት ወተቅዪር እግል ዐቦትዶ/ር ዑመር ዑስማን

“ክሉ ወቅት ፋርሓም ወሰብ 
በሰር ላቶም አንፋር ክልዶል ሰበት 
ልትቀየሮቱ” ልብል ኮንፊሽየስ።  
ወድ አዳም እግል ልትቀየር ምን 
ኢልትወለድ ዐልቀት እት ግርዝ 
ወኢጠወረ ወግርዝ እት ጅነ እተ 
ክምሰልሁመ ጅነ እት በጼሕ፡ 
ታምም ነፈር ወኢዐበ። 

አርወሐት ለቡ ወለ አለቡ ክሉ 
ልትቀየር። ግሩም እንዴ ወዴነ 
ለነአምረ ሓጀት ሐቆ አያም ምን 
ሐዲስ ዶል እንርእየ እንዴ ትቀየረት 
ጸነሐነ። እት ክም እለ ለትመስል፡ 
ላሊ ወአምዕል ለትትቀየር እድንየ 
እግል ትትቀየር ሕቆ ኢቀደርከ 
እግል ልሳድፈከ ለቀድር መሸክል 
መፍሁምቱ። ብርድ ዶል ሀለ 
ጅከት ወጸሓይ ዶል ተሐፍን 
ከፊፍ ልባስ ትለብስ።

አስቦሕ ለአፍጠርካሀ ነብረ 
እት ድራር እግል ትድገመ 
ኢተሐዜ። ትቅዪር ምስልነ ወእት 
ጅወትነ ሀለ። ነፍስነ ክል ዶል 
እግል ትትቀየር ተሐዜ። ልግበእ 
ደአም ክልነ እግል ነፍስነ እንሰሜዕ 
በህለት ኢኮን። ሰርነ እግለ ናይ 
ነፍስነ ክርን እንሰመዐ ሰርነ ለኪን 
እተ ናይ በረ ረብሸት ሰበት 
ነአንተብህ፡ እግለ ናይ ነፍስነ ንየት 
ኢነአንተብህ እለ።

ተቅዪር ክል ዶል ሰኒ ቱ 
ወሰኔት ፍገሪት ቡ በህለት ኢኮን። 
አስክ ሰኔት ለነሲእ ትቅዪር ሀለ 
ወእተ ክምሰልሁመ አስክ እኪት። 
ልግበእ ደአም እሊ ነፍሱ ለፈቴ 
ወድ አዳም ክል ዶል እንዴ 

ትረይሓቱ እግል ልንበር ለለሐዜ። 
በዐል በሰር እግል ልግበእ፡ ክል 
ዶል ክም ምራዱ ልርከብ፡ ወክል 
ዶል ፋሬሕ እግል ልግበእ ልሐዜ። 
ሰሩ ለአዳም ልተብኔ ሌጠ፡ ሰሩ 
ላኪን እግል ልትቀየር ክም ቡ 
ለአምን ወእምበል ህኮት ምራዱ 
እግል ልርከብ ላሊ ወአምዕል 
ሸቄ። እተለ አካን እላቱ ህዬ ሰብ 
ዐውቴ ወሰብ ፈሸል ክልኤ ገበይ 
ለነሰኦ።

ትቅዪር ክል ዶል ህያብ 
እንዴ ነሰአ እግልነ መጽእ ትብል 
ፕሪስ ፕሪችት። ክመ እተ ለዐለ 
ለረኤናሁ እግልነ ለለአትሐዜነ 
ለአስክ ተጠውር ለትነስእ ገበይተ። 
ህኮት ሐቆ አሪምከ ሕግላን 
አሪምከ። ጀሀል ለሐድገ ገበይ 
ባርሀት ጸብጠ፡ ወዕልም ለከስበ 
ክሉ ረክበ። ሰበት እሊ አስክ ሰኔት 
ለእንወድዩ ተቅዪር ወለ ልንአሽመ 
እንዴ ኢኮን፡ ሰኒ ህያብ እንዴ 
ጸበጠ እግልነ መጽእ። 

ዐቦት ወተጠውር ሌጣቱ 
እስባት ሐያት፡ ልብል ጆን ሄንሪ። 
እግል ትንበር ማይ፡ ነብረ፡ ልባስ 
ወቤት ለአትሐዜከ፡ እሊ ላኪን 
ምን ሞት ለአድሕነከ ዲኢኮን 
እት ምድር ነብር ክም ህሌከ 
ወሐያት ክም ብከ ወለ ሐቴ 
እስባት አለቡ። ሰበቡ ወድ አዳም 
ምን ሔዋናት ለፈንትዩ፡ ሀለዮቱ 
እት እድንየ ሰበት ለአምር ቱ። 
ሰበት እሊ እነብር ህሌነ እግል 
ኒበል ላሊ ወአምዕል እብ ተቅዪር 
እግል ንሕሰብ ወአግቡይ አስነዮት 

ጨቅጥ እምተሓን ልትበሀል 
እት ህለ ዎሮ ደረሳይ እት 
እምተሓን እኩይ እግል ኢልሽቄ 
እንዴ ፈርሀ ለከልቁ ጨቅጥ/
ሸቀላት በሀለት ቱ። መረ ጨቅጥ 
ሐቆ ትሰሜዔነ ሰኒወአማን ንትረበሽ 
ወእት እምተሓንመ ሰኒ ይእንሸቄ።

ልግበእ ደአም ጨቅጥ ዶል 
እምተሓን እት መዳላይነ ገሌ 
መሻክል ክም ህለ ለአርኤነ። ዲብ 
እምተሓን እግል ንትዐወት ሰኒ 

ሐያትነ እግል ንሳይር ወጅብ። 
ምነ ማሌ ለዐልናሀ ዮም ግል 
ንሒስ ብነ ወምን ዮመ ፈጅር። 

እት አምዕላይ መንበሮነ 
ለእንወድዮም ነኣይሽ ተቃዪር 
ምስል ወቅት ዶል ልጀመዖ፡ እት 
ሐያትነ ምስዳር ዕባይተ። ዋልፋም 
ሳጃይር ልገበእ መብዕድ እንዴ 
ዐልነ ዶል ነሐድጉ፡ ወቅትነ እብ 
ግምሽ ነአበዴ እንዴ ዐልነ ዶል 
ነአዝም ምኑ፡ ሽቅል ሐቆ የዐለ 
እግልነ ትንአሽ ትዕቤ እት ሽቅል 
ዶል ንትፈረር፡ ህጅክ ነአበዜሕ 
ዐልነ ምን ገብእ፡ እተ ወቅት ህጅክ 

አከትበት ዶል እንቀርእ፡ ለተሐገዘ 
ጄራነ ዶል እንሳዕድ፡ ለሐመ ዶል 
እንረኤ፡ ማልነ እብ ግምሽ እትለ 
ለአትሐዜነ ወለ ኢለአትሐዜነ 
ነአበዴ ዐልነ ምን ገብእ፡ ቀደም 
ሓጃት ንዛቤ ለአትሐዜኒ 
መኢለአትሐዜኒ ዶል እንብል እሊ 
ክሉ ተቅዪር ቱ። ተቅዪር በህለት 
እት ሐቴ ዮም ታጅር ግብአት 
አው ዲግሪ አምጸኦት እንዴ 
ኢገበእ፡ እት አምዕላይ መንበሮነ 
ነኣይሽ ተቅዪር ሐቆ ወዴነ ዶል 
ልትጀመዖ ፍገሪቶም ዐባይ ሰበት 
ተ እቶም ነአንተብህ።

እት በሐር ዋድቅ ዐልከ ምን 
ገብእ የምክን እት ጂብከ ዓሰ እግል 
ኢለሀሌ ረኤ ልብል ዎሮ እሙር 
ኬትባይ። ክል ዶል እት ሐያትነ 
ተቅዪር ዶል እንወዴ፡ አጥራፍነ 
ምስልነ ሐቆ ኢትቀየረ ወጀማዐትነ 
እነ ሐቆ ኢተለው ንትአሰፍ። እሊ 
ላዝምቱ ወእግል ነኣምሩ ብነ። 
ለእንወድዩ ህሌነ ተቅዪር፡ ለጠ 
ራቴዕ ልግበእ። ሰበት እሊ ሕነ 
ሸባብ ምለዐል ክሉ ተቅዪር ንፍቴ 
ወሐያትነ ንጠውር። ሰበቡ ጥዉር 
ሻብ ጥዉር ምጅተዕ ወደውለት 
ሰበት በኔ።

ምን ሸቀላት እምተሓን ከአፎ እንድሕን
መዳላይ ሐቆ ኢወዴነ፡ እግል 
ኢንትረፍ አው ደረጃት ድሁር 
ኢነምጽእ ሰበት እንፈርህ ጨቅት 
እግል ልትሰመዐነ ላዝምቱ።

ሰርነ ህዬ ሰኒ ሓፍዛም እት ሕነ
•	 ለሐፈዝናሁ እት 

እምተሓን እግል ኢንትረስዑ ሰበት 
እንፈርህ

•	 ወለ ሐቴ ለነአምረ ሰኣል 
እግል ኢንሕገል

•	 ክሉ ረአሱ እግል እክለጥ 

አለብዬ ዶል እንብል።
ሰበት እሊ ምን ጨቅት ዶል 

እምተሓን እግል ንድሐን እለን 
ለተልየ ንቃጥ ምክር እብ ዋጅብ 
ውድየት፡ ዐባይ ፍገሪት ክምቡ 
መፋሀመት ብዝሓም ቄድረት እሊ 
መጃል ተ።

ናይ ሕፍዝ ወዕርፍ ወቅት 
ንፈንቴ። ምነ መድረሰት ለአንበትነ 
እተ አምዕል ንሕፈዝ ወእግል 
እምተሓን ንዳሌ።

እት ክል ኣክር ናይ ሳምን እግለ 
እተ ሳምን ለደረስናሁ ንድገም። 
እት ኣክር ናይ ክል ሸሀር ህዬ 
እግለ እተ ሸሀር ለሀይ ለደረስናሁ 
ንድገም። ክእነ እት እንወዴ ሐቆ 

ጸነሕነ ዶል እምተሓን ደጊም ሌጠ 
ሰበት ተርፈነ ብዞሕ ለለአትሻቅል 
አለብነ።

ወለ ሐቴ እንዴ ኢነሕፍዝ 
እምተሓን ክም መጸ ላሊ ወአምዕል 
ሐፊዝ ሐቴ መስለሐት አለቡ። 
እግል ሐንገልነ እት ሐጪር ወቅት 
ብዞሕ እግል ልጽበጥ እንጀብሩ 
ሰበት ህሌነ፡ ጨቅጥ እግል 
ልትሰመዐነ ላዝም ቱ። ሐንገልነ 
እት ረዪም ወቅት ምን ኢገብእ 
እት ሐጪር ወቅት ለሀብናሁ 
ትሉሉይ ሐብሬ እት ሐቴ ዶል 
እግል ልትዘከሩ ቅድረት አለቡ።

እግል ኢንክለጥ ኢንፍረህ። 
ዕዉታም አንፋር ለሸቄ ነፈር 

ዝያድ ክም ከልጥ ሰበት ለአምሮ 
ምን ከለጥ ኢፈርሆ። ጀርቦ ከልጦ፡ 
ደርሶ ወተጃሪብ ረክቦ። ምን እለ 
ወሐር ክምሰልሁ ከለጥ እግል 
ኢልድገሞ ልትሓፈዞ። እት ኣክር 
ህዬ እንዴ ተዐወተው ፈግሮ። 
ልግበእ ደአም አክላጥከ ሑድ 
እግል ልግበእ ወትትዐወት ፈሀም 
ወዐቅል ለሐዜ። 

ዝያድ ክሉ እት ነፍሰነ ንተንከብ 
ወንእመን። ዐውቴ እግል ፍንቱያም 
አንፋር ለትትሀየብ ህያብ ኢኮን። 
እምበል መትሐላል ሐቆ ሸቄነ 
እግል ክሊነ ሐቴ በጸሐነ። ሰበት 
እሊ እብ በሰር ሐቆ ሸቄነ እግል 
ንትዐወት ክም እንቀድር እግል 
ነፍስነ ነአክድ እለ። “አነ ለሸቄክዉ 
ክሉ ከለጥ ገብእ! አነ እግል 
እትዐወት በክት አለብዬ፡ ብዞሕ 
ሐፈዝኮ ላኪን ሰኒ ንቃጥ አመጽእ 
ኢመስለኒ” ለልብሎ ፍክርያት ምን 
ሐንገልነ በረ ኒበሎም።

እት አካኑ “ዮም ላቱ እከልጥ 
ኢመስለኒ፡ እብሊ ዋዲሁ ለህሌኮ 
መዳላይ ለገአት ሰኣል እግል 
እብለስ እቀድር፡ እት እምተሓን ሚ 
አስእለት እግል ልምጸእ ቀድር ሰኒ 
ወግም ህለ እግልዬ፡ እብ እንክርዬ 
ስኒ ዱሉይ ህሌኮ ወእት እምተሓን 
ለሳድፍ ምስል እንርእዩ” እት 
እንብል እግል ነፍስነ ሰአየት ነሀብ።



ለድሙ አየ ረትዐትለድሙ አየ ረትዐት

ዎሮት እናስ እሲቱ ኪሎ ስገ እንዴ ትዛበ እለ ትፈረረ ምነ። 
ሐር ክም ዔረ ለነብረ ስገ ኢጸንሐዩ ዲበ። ከለስገ አየ ሀለ? እት 
ልብል ትሰአለየ። ህተ ህዬ ለድሙ በልዐቱ ቴለቱ። ለእናስ ለድሙ 
ሀረሰየ ወእት ሜዛን ሰቅለየ። ለሜዛነ ሐቴ ኪሉ ሌጠ ገብአ። አስክ 
እሲቱ ትወለበ ወክም እለ እት ልብል ተሰአለየ።- “አሃ፡ እለ ኪሎለ 
ስጋተ፡ ለድሙ ህዬ አየ ረትዐት!?” ቤለየ ንብለኩም።

88ገጽገጽ1818ይትይት ሰነት ዕልብ 04 ሰነት ዕልብ 04 አርቡዕ 22 ጃንዋሪ 2025አርቡዕ 22 ጃንዋሪ 2025 99ገጽገጽ1818ይትይት ሰነት ዕልብ 51 ሰነት ዕልብ 51 አርቡዕ 10 ዲሰምበር 2025አርቡዕ 10 ዲሰምበር 2025

ዩስፍ እድሪስዩስፍ እድሪስሕበርበሮሕበርበሮ

ተበሰምተበሰም

ልባብልባብ
ዎሮ ከክም ዐመሉ ረክብዎሮ ከክም ዐመሉ ረክብ

ሐቴ ምዕል ለምልክ እግለ ሰለስ 
ወዚሩ እንዴ ነቅመ ዎሮቶምተ ከኪሱ 
እንዴ ነሰአ አስክለ እትለ ቀስር ለዐለ 
ጃርዲን እንዴ ጌሰ እግለ ኪስ ምንለ 
ሔሰየ ወለጠዐመየ ዲብለ ጃርዲን 
ለልትረከበ ፍሬታት እግል ልምልኡ እሉ 
ለአከዮም። እሊ እሉ ሃይቦም ሀለ ሽቅል 
እግል ልሽቀው ምን ዎሮትመ ሰዳይት 
እግል ኢልሕዘው ወብዕድ እግል 
ኢልክስኦ ዲቡ ዎሮቶምተ ከእብኖሱ 
ለእሉ ጠልበ ምኑ ሽቅል እግል ለአትምም 
አመረዮም። ለውዘረ ጠለብለ መልክ ሰኒ 
አትዐጀበዮም። ዎሮቶምከ ኪሱ እንዴ 
ነሰአ አስክለ ጃርዲን ትበገሰ። ለሰልፋይ 
ወዚር ለመልክ ለልትበሰጥ እበ ገበይ እተ 
ሰበት ሐስበ፡ ምንክለን ፍሬታት ለጃርዲን 
ለሔሰየ ወለጠዐመየ እት ለሐሬ እግለ 
ኪሱ እትለ አፉ ረግሐዩ። ለካኣይ ወዚር 
ለመልክ እለን ፍሬታት እለን ሸንሀተን 
ክም አለቡ ወእግል ርሑ ለሐዝየን ክም 
ይሀለ ወእበን ብዞሕ እንዴ ትሻቀለ 
ለሓለተን ልብ ክም ኢከሬ ዲበ ሰበት ተሰምዐዩ፣ ለፍሬታት እት ለአክብ 
እምሹሽ ምነን እት እንቱ ወእብ ሀኮት ዶል እት ለአከርር ወዶል እት 
ልትገሴ  ወሰኔት እንዴ ኢልብል ውእኪት ደለ እት ቀደሙ ጸንሐቱ ምነ 
እት ጀምጥ፡ ሐቆ መደት ረያም እግለ ኪሱ ምነ እት ቀደሜሁ ለረክበየን 
ወእዴሁ ለትከሬት እተን ተማም መልአዩ። ለሳልሳይ ወዚር ህዬ ለመልክ 
ጽበጥለ ኪስ በታተን ለልትሐሰርመ እቱ ሰበት ኢመስለዩ እግለ ኪሱ ምን 
ሰዐር ወአቀጥፍለ ዕጨይ ወብዕድ እንዴ ከምከመ ተማም መልአዩ።

አምዕል ሓሪት ለመልክ ለውዘረ ምስለ አክያሶም እግል ልምጽኦ 
አዋምር ሀበ። ለውዘረ ወለመልክ እት ቀደም ሕድ ክም በጥረው፣ ለመልክ 
እግለ ጅኑዱ እሎም ውዘረ እንዴ ነሰእኩሞም ዎሮትከ እብ በይኑ እት 
አካን ረያም ምስል ለገብአ እግል ልትራከቦ እተ ለኢቀድሮ፡ እግል መደት 
ሰለስ ሸሀር ስጆኖም፣ ወነብረ ትግበእ መማይ ክም ኢልትሀየቦም ውደው 
ቤለዮም። ለውዘረ እብ ክምሰል እለ ትመስል ገበይ ዎሮት ከእብ በይኑ እት 
ስጅን ክም ትከረ፣ ለሰልፋይ ወዚር ምንለ እሉ ጃምዕ ዐለ ሕሩይ ወለጠዐመ 
ፍሬታት እት በልዕ ወምን ሰፍረ ወፈለል ደሐን እት እንቱ ለሰለስ ሸሀሩ 
ሓለፈ። ለካልኣይ ወዚርመ እብለ እለን ጃምዕ ዐለ ፍሬታት ልእከየ ወልስነየ 
እት በሳስር ህቱመ ሐቆ ከም ሰፍረ ወተዐብ ምን ሞት እብ ፈለል ላቱ 
ደሐን እት እንቱ መደቱ አትመመ። ለሳልሳይ ወዚር ህዬ ለሰልፋይ ሸሀሩ 
እንዴ ኢለአተምም እብ ኦፈ ሞተ።

ከእንዴ ዎሮትናተ ከሕነ ምን እሱዉ ኑዕ ክም ሕነ ርሕነ ንትሰአል?
አዜ ሕነ ክል ምኒናተ ከዲብ እሊ ወቅት እሊ እትሊ ጃርዲንለ እዲነ 

ሀለ፣ ከዐመል ሰኒ እግል ንጅመዕ ነሐዜ መዐመል እኩይ ሕርየት ብነ 
ወለከያር ናይና ቱ። ምናተ ፈንጉሕ ለመልክ አልምሉክ ዎሮትከ እብ 
በይኑ ዎሮት ረአሱ እት እንቱ እትለ ጨባብ ወጽልምትት ሕፍረቱ እግል 
ልትሰጀን አዋምር ዶል ሀበ፣ እምበለ እት እዲነ ዲብ እንቱ ለጀመዐዩ ዐመል 
ሳሌሕ ካልእ እግል ልንፍዑ ለቀድር ጋር ሚ ሀለ ገብእ መስለኩም? 

ከዮም ለሰልፋይት አምዕል ምንለ ዲብ እለ እዲነ ታርፋት እግልከ ለሀለየ 
አምዔላት ሰበት ተ፣ እግል ፈንጉሕ ለነፈዐከ ዐደድ ሒለትከ ላቱ ዐመል 
ሳሌሕ እግል ትክደም ወትጅመ ዲበ ሀድረ ትበገስ።

“ከኖሱ እት ዐመል ሳሌሕ ልወፍቀነ ወእብ ዕን ረሕመቱ ልግነሐነ 
ወሑስነልከዋትም ለሀበነ፡  ኣሚን።” 

ዕልማይ ስሙ zingiben ofi-
cinale በህለት ናይ ዐድ ዘንጀቢል 
ልትበሀል፡ ወአንዋዑ እሊ ተሌቱ፣ 
ዘንጀቢል ሻም፡ ዘንጀቢል ዐጀም፡ 
ዘንጀቢል ፋርስ ዘንጀቢል አክላብ 
ወዘንጀቢል ህንድ ለትበሀሎ ወእሊ 
ሓርያይ ቱ ልዝያደ ክሉ እሙር 
ወእት መንፈዐት ለልውዕል።

ጠቢዐት ዝንጂቢል ዶል እንረኤ፣ 
ጠላለት ብዲቡ ወእሊ ህዬ፡ ሱድት 
ክም ለአርሄ፡ ወሐለቅም ወደለ 
መሽመሸት  ክም ልዳገን፡ ወዓሳብ 
ክም ደቅብ ወእተ ክምሰልሁ ቅደድ 
ገሮብ ክም ልትዐጸመ ወሄርሞናት 
ደም ክም ልተረዶ ሰበት ወዴ። 
መናዐት ገሮብ ክም ፈድብ እንዴ 
ወደ ዓመተን ወዛይፍ ገሮብ ክም 

ዝበድ ዛዖታትዝበድ ዛዖታት
አምሸሾት ራሐት ነፍስ ቱ። ሰላመት ነፍስከ እግል ትድመን ገብአከ 

ምን ገብእ፡ ፈን አምሸሾት እግል ትትዐለም ብእትከ። ሐቴ መንፈዐት 
ለኢትረክብ ምነ መካን መክሐደ አወልጥ ምነ። እት ህዩባት ላተን ጋራት 
በህለት ጋብኣት ወአዜ እንተ ሐቴ ለኢትበድል ዲበን ኢተአትዐግብ፡ 
ዎሮትከ ሚ ወዴ ክም ሀለ አክል ሕድ ሰበት ለአምር። 

ጀላብ ሕቁቅከ ኢተአመሳምስ፡ ወአዳም እግል ተአፍቴ እንዴ ትቤመ 
እት ነፍስከ ጨቅጥ ኢትውዴ። ሒለትከ እት ገሌ አንፋር መለኢከሱከ 
ጋራት እት ተሐስብ በላሽ ኢተአብድየ፡ ሒለትከ ዕቀብ ወነፍስከ ረዬሕ።

ሐቴ ሰኒ ግርም ላተ ዛዐት ህሌት ክምእነ ተሌ ትብል፣
“እት አምሸሾት ተረድ፡ ሰር ናይለ ጀሬ ዲብነ አዘ ምን የአንተብሆት 

ሰበት መጽእ።” ቤለ ቤለው እብ ቀሊል ለኢትባለሕ አባ ተ፡ ከፍግረት 
ምነ ኖሰ እብ ዐውል ለኢልተመን መክሰብ ተ። 

ክለን ለመዓርክ ተዐብከ ወጁሁድከ ለለአስትህለ ኢኮን፡ ሐት-ሐቴ 
ዶል ለናይ አማን ዐውቴ እት አምሸሾት ወአሴራር ገጽ ቀደም ተ 
ለትትረከብ። ሒለትከ ክለ እተ ነፈዐከ ወበኔከ ሌጠ ክስአ፡ ለእተን ተአቴ 
መዓርክ ሕረየን፡ ወለራትዐት ገበይ ትጋደል እለ። 

1953 እት ወሬሕ ፌብራይር 
እት ረአስ ወልደኣብ ወልደማርያም 
መሓክር ለወዴት ሳብዓይት ጀርቤ 
ቀትል ጀሬት፡ ሐቆሀ ወልደኣብ 
አስክ ዐለዮ አተጀሀ። 

1953 (22 ማዮ) ውሕዳት 
ውላያት አምሪከ ምስል አቶብየ 
ናይ ዕስረ ወሐምስ ሰነት 
እትፋቅ ናይ እትሳላት ቃዕደት 
እት መዐስከር ቃኞው አስመረ 

በሀል በሀል 
•	 ጥባዬዕ ውላድ ኣደሚ 

ዐጃይብ ወምስተንክር ቱ፡ ለእለ 
ልትሸንሆ ኢወዴከ እሎም ምን 
ገብእ ክሉ ረአስከ ኢተዐጅቦም።

•	 ሕነ ዝያድ ሐዳይስ 
መሳኒት፡ መዝያድ ሂገ እተ 
መሕገዝ አለብነ፡ መሕገዝነ 
ሑዳይ አክቡድ ባርህ ሌጠ 
ለአትሐዜነ!

•	 ለአኬት ጋሪት ዲብ 
እለ እዲነ፡ ቀደም እለ ብዞሕ 
ትትሐሰር እቦም ለዐልከ አንፋር 
እግል ተአምሽሽ ምኖም ዶል 
ትትቀሰብ ቱ!

•	 ገሌ አንፋር ዮም 
ለለውቆም ዶል ረክቦ፡ ማሌ 
ዔማት ለውቀቶም ለዐልው 
ልትረስዖ!

•	 ክልመ ምስል አዳም 
ተሓበርከ ወተዓሸርካተ፡ ጠባዬዕ 
ወድ ኣደሚ አክል ሕድ ክመ 
እተ አርዛቅ ክም ተን እምበል 
ሸክ የቂን ትወዴ!

•	 እት ፍንጌ አዳም ለህሌት 
ዕሽረት ወምስንዮት ለበድየ 
እቡ ሰበብ፡ እት ረአስ ዐደም 
ፈሀምሕድ፡ ክብር ዶል ልትሓበር 
እቱ ቱ።

ልትዐጸመ ወልትቀወተ ገብአ።

ሐዳይስ ድራስት ከመ 
ለአክዳሁ፣ ዘንጀቢል እብ ሰበብ 
መሳድድ ነፍስ ለመትመጽእ 
መጺጸት ረአስ ለሀውን፡ ወባሕሲን 
ክመ ለአኩዱ፣ ፈዓልየት ዘንጀቢል 
ዲበ ህቱ እግለ “ብሮስታንግኔዝ” 
ለልትበሀሎ እግል መጺጸት ገሮብ 
መሰምስ ገብኦ ሕባራት፡ እት 
ገሮብ ክም ልውሕዶ ወዴ፡ ወምኑ 
ወኬንመ እግል ዐነጭብ ወአስዑድ 
ሰበት ለአርሄ፡ ረህየት ለሀይብ ወናይ 
ነፍስ መሳድድ ለሀውን፡ ወእብለ 
ምስምሰ ህቱ እግል መጺጸት ረአስ 
ክም ትትሸበሀ ወዴ። 

እት መንፈዐት ስራይ እግል 

ዘንጂቢል ወመናፍዕቱዘንጂቢል ወመናፍዕቱ
ልውዐል ለልትነሰእ እቡ አግቡይ 
ህዬ፣ እንዴ ፈልሐ ለጭመሙ 
ቀደም ነስእ ነብረ ዶል ልትሰቴ፡ 
እግል ሕማም ከብድ ወመጺጸት 
ነፍስ ክም ልትሸበሀ ወዴ። ወእት 
ረአስ እሊመ ነብረ ክም ትትመየስ 
ወእንፌሕ ከብድመ ክም ትርሄ 
ትገብእ። 

ዘንጂቢል አስራር ደም 
ለአፈዬሕ፡ ወለህበት ለአደርር፡ 
ወገሮብ ክም ደፍእ ወዴ ወሒለት 
ጅማዕ ለአደቅብ። ወእት ነበሪት 
ክም በሃራት ሰበት ነፌዕ፡ እት 
ለትፈናተ ነበሪት እንዴ ተሓበረ 
ቀዶት ወጠምጠም ለሀይበን።   

ፈረመት።
1955 (23 ጁላይ) ርኢስ 

ኤረትርየ ለዐለ ተድለ ባይሩ ምን 
ስልጠቱ ትወርከ ወእት አካኑ 
አስፈሀ ወልዴሚካኤል ትሸየመ። 

1956 እት ወሬሕ ሰብተምበር 
ካልኣይ መጅልስ ኤረትርየ ተሐረ፡ 
ፍገሪቱ ህዬ ለበዝሐው አንፋሩ 
እትሓድዪን ዐለው። ወልደኣብ 
ህዬ ምን መዲነት ቃህረ በራምጀ 

ለተአትሓልፍ እዛዐት ወጠንየት 
አንበተ።

1858 (10 – 14 ማርስ) 
እድራብ ዓም ድድ ቃኑን ዐመል 
እትሓድዪን ቀንጸ። 

1958 እት ወሬሕ ኖቨምበር 
በንዴረት ኤረትርየ ትከሬት። 
ሐረከት ታሕሪር ኤረትርየ 
ህዬ ዲብ መዲነት ፖርት ሶዳን 
ተአሰሰት።

ምን ታሪክ ዐድነምን ታሪክ ዐድነ

መሐመድ ዳፍለ

ጀላል ነቅፈ ማሌ ወዮም

መሐመድ ከንቴባይ ሐሰን መሐመድ ከንቴባይ ሐሰን 
እብ ሰበት መድረሰት ነቅፈ ወምን እብ ሰበት መድረሰት ነቅፈ ወምን 
ስብክ ወስግም እንዴ አባሬት ዲብ ስብክ ወስግም እንዴ አባሬት ዲብ 
ጥውርት መድረሰት ለተዐዴት ጥውርት መድረሰት ለተዐዴት 
እቡ ሰበብ ዲብ ወስክ ክእነ እቡ ሰበብ ዲብ ወስክ ክእነ 
ልብል፦ልብል፦

“እለ መድረሰት እብ ፈድል 
መድረሰት ከሊፈ መሐመድ 
ዐብደለ ትበኔት። ሙዲር ዓም 
ተዕሊም አስፈሀ ከሐሳይ ዐለ። 
እሊ አስፈሀ ከሐሳይ ምህመቱ 
ሚተ? አነ 5ይ ፈስል ዲብ እደርስ 
ዲብ ነቅፈ ዶል መጽእ አሰልፍ 
ለስጅላት ገንሕ። እተ ስጅል እግለ 
ዎሮት ሚ ከትበ? ዲብ ወክድ 
ምህሮ ሰክብ ለልብል ክቱብ 
ጸንሐዩ። እሊ ለጸንሐዩ አስፈሐ 
ከሐሳይ እግለ መደርስ እንዴ 
ትላከዩ፡ እንተ ኖስከ ኢትፍህም 
ወአዳም እግል ተአፍህም 
ኢትቀድር ቤለዩ። ወምስለ 
መደርስ ዲብ ልትቃረም እት 
ምግብ ከሊፈ መሐመድ ዐብደለ 
መጽአ። እሊ ወክድ እሊ ሕነ 
ኣላት ድራሰት፡ በህለት አግሉም፡ 
ከራሪስ ወብዕድ ልትካፈል እትነ 
ዐለ። እሊ ክሉ አግሉም ወከራሪስ 
ክሉ መጃኒ ዐለ። እተ ወክድ 
ለሀይ ሱግ እንዴ ጊስከ ሐትሐቴ 
ሓጃት ለትሰረረተ ክሉ እብ 
ሕኩመት ልትወጀድ እግልነ ዐለ። 
ሐሊብ ለሔሰ ናይለ ወቀት ለሀይ 
ልትሀየበነ ወእሉ እንዴ በጭበጭነ 
ምኑ ንትረገሕ። ክሉ ሓጀ ብኬር 
ዐለት። እሊ ወክድ እሊ ከሊመት 
መሐመድ ዐብደለ እግለ መስኡለ 
ተዕሊም “ስመዕ ሕነ እት ሐሊብከ 
ወከራሪስከ ሕጉዛም ይሕነ። 
እሊ አጀኒትነ መድረሰት ሰአነ 
መድረሰት ኢገብአት እሎም 
ምንገብእ፡ እብ ክእነ ሓለት 
እግል ነአድርሶም ኢኮን፡ እግል 
ነአብጥሮምቱ” ቤለዩ።

አስፈሀ እለ ህግየ እለ ክምሰል 
ሰምዐ “ደሐን አቡዬ ከሊፈ ደሐን፡
” ቤለዩ፡ ወዲብ ስቲናት ማሸአለ 
መድረሰት እብ ገበይ ጥውርት 
ትበኔት። ወእብ ፈድል ረአይ 
ናይለ ሸዐብ እለ ዮም መድረሰት 
ሹሀደ ትትበሀል ለህሌት እተ 
ወክድ ለሀይ ለትበኔት ተ።

አማንቱ ነቅፈ ዲብ ዘበን ቅዱም 
ናይ ኖሰ ዓዳት ወሐዳረት ዐለት 
እለ። ሸዐበ ህዬ ክምሰል ውላድ 
ዎሮ ርሕም እብ ፍቲ ወሕሽመት 
ሕድ ልትናበር ክምሰል ዐለ 
ልትአመር። ምነ ዲብ ድጌ ነቅፈ 

አሰይድ መሐመድ ዐብደለ እድሪስ አሰይድ ከንቴባይ ሐሰን ከንቴባይ ዐሊ ከንቴባይ ዑስማን

ጀላል ነቅፈ ማሌ ወዮም እበ 
ልብል አርእስ፡ ምስል ገዳይም 
ውላድ ነቅፈ ላቶም እብ ክርን 
ለገብአት መቃበለት ወዲብ 
በርናምጅ ሬድዮ እብ ከፈፍል 
ለፈግረ፡ ነቅፈ ማሌ ሚ ትመስል 
ዐለት፡ መንበረት አዳመ፡ ንዳቅ 
አብያተ፡ አደብ ወሕድርኖት 
ውላደ፡ ዲብ ነቅፈ ለዐለ ንዛም 
ተዕሊም ክምሰልሁመ አደብ 
ወእክላቅያት ደረሰ ወምደርሲን 
ለከስስ 6ይ ክፈል እግል ንርኤቱ፡ 
ከቅራአት በኪተት።

እሙር ለዐለ ሰላት ዓያድ ናዩ 
አግቡይ ወንዛም ዐለ እሉ። ከእብ 
ክሱስ ዓያድ ዲብ ነቅፈ  ከንቴባይ 
ዐሊ ክእነ ዲብ ልብል ተውዴሕ 
ለሀይብ።

“ወላሂ ለፕሮቶኮል ለዲብ 
መናሳባት ዒድ ለጸንሔነ እቡ 
ተሃጌነ ምንገብእ፡ ሰላት ዒድ 
ክምሰል እሊ ናይ አዜ ዲብ ሜዳን 
ዐለት። ላኪን እተ ሜዳን እንዴ 
ንሰሌ ምነ ሜዳን ለገይስ ነፈር 
ይህለ። ክለ ነቅፈ ሰላት እንዴ 
ኢትገይስ እትለ ቀዕረት ትጀመዕ። 
ወምን እለ ቀዕረት ሕኩመተ 
ወሸዐበ ምስል ትትሐረክ ወእተ 
ሜዳን ልሰለው። ወዲበ ሜዳን 
ክምሰል ትሰለው ክሎም ክም 
ትሰለው ዲበ ቀዐረት ለአቀብሎ።

አዜ እትሊ ለህሌነ እቱ ወክድ 
ምን ሜዳን ዲብ ለአቀብሎ እንሰር 
ልጀመዖ። ላኪን አስክ ሰላት ዲብ 
ገይሶ ክል ዎሮ ከእብ እትጅሁ 
አስክለ አካነትለ ሰላት ልሄርር። 
ብንስበ እተ ድራሰት ተሃጌነ 
ምንገብእ ላኪን ክመ ቤለወ ሕነ 
ውላድ ሐቴ ወውላድ ዎሮት 
እናስ ዲብ እመስልቱ ዲብ እለ 
ነቅፈ እንነብር ለዐልነ። እተ 
ወክድ ለሀይ ተርብየት ምነ ቤት 
ተአነብት ዐለት። እት ንተልህዬ 
ስስ ሓጀት ዲብ ነአምር ግስነ ምን 
እለ አካን። አብዕቦ፡ አቦቶ፡ ይበ፡ 
ሓሎ፡ ዐመቶ ወሐልቶ። እተ ዘበን 
ለሀይ ገቢለት ለልቡለ ክሉ ረአሱ 
ነአምረ ይዐልነ። እት ንተልሄ 
ትትፈቀእ። ለዐድ ለዲበ ስምጡ 
ፍቁእ ህሌከ ለእሲት ትፈግር 
ከጽነሕ ጽነሕ እግል አርኤካቱ 
ትብሉ እግለ ጀነ ለፈቀኤከ። 
ወትነሰአከ ከእግለ አካነት ፍትሕ 
ተአብለ ከክሕለት ትወዴ ዲበ። 

ፍቁእ ዲብ ቤት ክም መጽአከ 
“ምን ፈቀኤካ ወምን ሰፌከ?” 

ዲብ ትብል ትሰአለከ። አቦቼ 
ፍላነት ወሐልቼ ፍላነት ወዐመቼ 
ፍላነት ዲብ ትብል ተአስእለ። 
ህተ ህዬ፡ “ሰኒ ወዴት ህታመ 
እምካተ” ትብለከ ዲእኮን፡ እምከ 
እንዴ ብላየ ገሌት እግል ሸር 
አስክ ዐድለ ፋቅእ ኢትስዔ ወሸር 
ኢተአሳውር ወአስክ ፖሊስ 
ኢትሳሰዔ። ሸከ ወመሻከየት 
ወአንጎጋይ አስክ መራክዝ ፖሊስ 
እሊ ዮም እንርእዩ ህሌነ። እተ 
ወክድ ለሀይ ጀልሰት እግል 
ዐባይ ትገብእ። አወለን ጀራይም 
ቀትል ወቀጭፍ ምን ቃልስቱ 
ለልትረኤ ወሳድፍ። አመ ዮም 
ደለ ትፈቀአ ወደለ ተሐርፈጨ፡ 
ለእናስ ለዕመቱ እተ ሻሬዕ ለብሰ። 
ወለ እሲት ለብላየ እተ ሻሬዕ 

ትለብሱ። ወአስክ መርከዝ ፖሊስ 
ሸከ ወመሻከየት። ዎሮ ባሕስ 
እንግሊዚ ክምሰለ ቤለዩ ቀደ 
ወፖሊስ ዲብ ነቅፈ ሽቅል አለቦም 
እንዴ ቤለ ከትበ። ክለ ለትሳድፍ 
መሻክል ለለአሰክቦ ለእናስ 
ለክርሲሁ ዲብ መሸንገሉ ራፌዕ 
ለአሰክቡ። ክርሲሁ ዲብ መሸንገሉ 
እግልሚ ልብለ ህለ? ለብላይ እለ 
ሰማዲት ክሎም ለቡሰ። ኢነት 
ለእተ መሕበር ልትገሰዋተ እለ 
ፈርደት ናይለ ማን እንዴ ነስአው 
ሸንከት ድገለብ ለፉፈ ለዐቅዶ 
እበ። ለቅደይ እሊ እናስ እሊቱ 
ለለሐልሉ ቤለ። እተ ዘበን ለሀይ 
ፖሊስ ኢሸቄ ወዳንየ።

እት ተዕሊም መጽአነ ምንገብእ፡ 
ሕነ የምክን ለጂል ለዲብ ዘበን 
አቶብየ ዲብ መድረሰት ለአቴነ 
ዐልነ። ከረ መሐመድ ከንቴባይ 
ሐሰን ወመሐመድ ዐብደለ እብ 
ሰበትለ ዲብ መደት  ሕክም 
ፍድራሊ ልትሃገው ዐለው። ሕነ 
ላኪን እለ መድረሰት ክምሰል 
ትበኔት ቱ ዲብ መደት ሕክም 

አቶብየ ለአንበትነ። እተ መደትነ 
አዋልድ መድረሰተን ለዐል ዐለት። 
ሐሬ ላኪን ምስልነ ሓበረወን። 
እተ ሻሬዕ እት ንተልሄ ምኒነ 
ዕቢ ለልብል ወለ እብ ሐቴ ሰነት 
ለዘይደነ ጀነ፡ እናስ ዐቢ ዶል 
መጽእ ለኩረት አስክ ህቱ ለሐልፍ 
እንጸብጠ። አንስ እብሊ ሻሬዕ 
እት ገይሰ ሰብ መዲነት ልግበኦ 
ወሰብ በር ዶል ልትከቦተን እተ 
ጠረፈ ሔጠት ግሲ ልብለ ከለ 
ገጸን ሸንከተ ሔጠት ለአደውራሁ 
አስክ ህቱ ለሐልፍ።

እብ ክሱስ አልፈ ተሃጌነ 
ምንገብእ ክመ ጅማዐት ልብሉከ 
ዐለው፡ ህቱ ዎሮ ምነ ደረሳቱ። እሊ 
አልፈ እሊ ለመደርሲን ለሐሩዉ። 
ለጠለበት ላኪን ኢለአሙሩ። 
እግልሚ ኣመርካሁ ምንገብእ 
እግል ትትሐበዕ ምኑቱ። መሰለን 
እት ገህወት አቡከ ሓልከ ሑከ 
እግል ትትላኬ ሐዜከ ምንገብእ፡ 
ዲብ ከርስለ ገህወት እንዴ ኢተአቴ 
ዲብ ሎሀ አካን ትበጥር ከእቡዬ 
ትላከው እዬ ትብል። ወክመ 
መሐመድ ቤሌከ ለአልፈ እግለ 
እት ሱግ አምበል ቀርድ ለፍፍ 
ለልርእዩ ደረሳይ እግለ ሙዲረ 
መድረሰት በልቅ እቡ። እስቡሕ 
ዲበ ጣቡር ዶል ትበጥር ለሙዲር 
ፍላን ወፍላን ፍገሮ ልትበሀሎ 
ወፈዳይሖም እት ቀደምለ ደረሰ 
ለአስኡሉ። እብሊ አሰልፍ ዔብከ 
ቀደምለ ደረሰ ትሸረሕ ወሐር 
ምነ ፈስል እግል ትትረፍቱ 
ወሕሰት እግል ትሕለፈካቱ። 
እሊ እግል ኢልምጸአከ ለደረሳይ 
እብ ንዛም ወአደብ ልትቀየድ 
ዐለ። ለጣልብ እተ ዘበን ለሀይ 
እግል እስታዙ ምን ቅያስ ወለዐል 
ለአሕተርም ዐለ። ዮም ገብአ 

ምንገብእ ላኪን መደርስ ወጣልብ 
ምስል ሰጃይር ዲብ ሰቱ ከአፎ 
እግል ለአሕተርሙ? እሊ እብል 
ዲብ ህሌኮ ላኪን ክሎም ደረሰ 
ወመደርሲን በህለቼ ኢኮን። 
አጀኒት አስክ ሳዐት ሐቴ ወክልኤ 
ቀበት ሱግ እምበል ጋር ወሰልሐት 
ለፍፍ። ለእም ትግበእ ወለአብ 
እተየ ዐልከ? ሚ ትወዴ ዐልከ 
አስክ እለ ተአመሴ ልብሉ አለቡ። 
ተርብየት ምን ቤት ትትበገስ።

ጅነ አወል መ ሽሒግ ለአነብት 
ዔብ፡ ሖሕ ልቡሉ ዲብ እሳት 
መጸአ ምንገብእ፡ አዜ ለእሳት 
ክእን ተምትመ ተክሰቱ ምንገብእ፡ 
ግራሁ ክም ተአነድድ ልትየቀን። 
ክልመት እኪት ቤለ ምንገብእ ዔብ 
ክእኒ ኢልትበሀል እንዴ ቤለው 
እብ ዕን እኪት ገንሐዉ ምንገብእ 
አምዕል ሓሪት ኢደግማኒ። አዜ 
እሊ ክሉ ዲብ በዴ ወበርስስ ገይስ 
ህለ። ወሕነ አምዕል በኪተት 
እብለ ሸንከት ሱዳን ኢለጅአነ። 
ኬን ኢነት መጽአነ እሊ ቤት 
አስገዴታይ ቱ፡ እሊ አልመዳይቱ 
እሊ አስፈዳይቱ ወለመስሉ ዲብ 
ልትበሀል ትከበቴነ። የሀው ሕነ 
እሊ ኢነአምሩ ሕነ ሐው ውላድ 
ነቅፈ ሕነ እንብል። እሊ አስማይ 
ወገባይል እሊ ዲብ ነቅፈ ነአምሩ 
ወንትሐሰር እቡ ይዐልነ።

ዲበ ዘበን ለሀይ ለዐባዪ ናዮም 
ሸረፍ ወእሕትራም ዐለ እሎም። 
ዐባዪ ወዕጋል አካነቶም ዐለት 
እሎም። ዮም ደለ ተሐርፈጨ 
ወደለ ደመለ አስክ መሕከመት 
ወፖሊስ ልስዔ። እተ ዘበን 
ለሀይ መሕከመት አምር ዐለ 
አለቡ ወፖሊስ። ቀደም ሰነት 
ዎሮት ዎሮት ፋቅእቱ። ሐመ 
ምንገብእ ሎሀ ለፍላን ዛብጡተ 
ዐለ ሐሶሴት እቱ፡ ህታተ ለክእነ 
ወዴቱ። እሊ ለመስል ቀዳየ 
መጽኤነ እትለ አካን። ከበዲር 
ወአዜ ሐቴ ኢኮን። በዲር ለአዳም 
ድራሩ እት ማሉ ዐለ ወድራር 
ማሉ እት ከደን። እትለ መዲነት 
ነቅፈ ወአት ወጠሊት ለኢታውብ 
ይዐለ። አዳም ምርተሕ ዐለ። 
ዮም ጠሊትከ ትጸበጠት ምንገብእ፡ 
ምእት ርያል ደፌዕ እተ። እተ 
ወክድ ለሀይ ለዘበን ኖሱ ሰኒ ዐለ። 
ዘበን ረከ ወዘበን ጽጋብ ዐለ። ሐ 
እትለ ምብታክ ትውዕል ነብረት። 

ዴርሆ ለወደየ
ዎሮ ዐድ ዴርሆ (ጂክ) ዐለ እሎም። አምዕል ሐቴ ጋሻይ እሉ ፈቱ 

ክም መጽአዮም እግል ለሐሩቡ ምን ፈተው ለጂኮም ጸብጠው ከእግል 
ልሕሮዱ እሉ ትዳለው። ዴርሆ ጽቡጥ እት እንቱ ለመሕረዲሁ ገሎደ 
ምን ሐዘዉ ኢትረከበ። እንዴ ሐዝዉ ዐለው ክም ተሐለለው እግለ ዴርሆ 
እት እማቱ ጠለቀዉ። 

 ለዲርሆ ምነ ምጽባጡ ክም ትጠለቀ እብ እገሩ ምድር ለሐናፍል 
ወእብ አፉሁ ልትለቀም ዐለ። ክእነ እት ለሐናፍል ህዬ ምነ ሐንለ ጨበል 
ዎሮ ድፉን ለዐለ ገሎደ አፍገረ። ለዶል መናቢቱ ለህቱ ሐንፈለዩ ገሎደ 
ክም ረአው ፈርሐው፡ እግለ ዴርሆ እብ ሐዲስ እንዴ ጸብጠው እበ ኖሱ 
እንዴ ሐንፈለ ለአፍገረዩ ገሎደ እቡ ሐርደዉ ወጋሻዮም ክምለ እለ 
ሐዘው ሐረበዉ። ከእብ መሰል፡ “ዴርሆ መሕረዲሁ ቆቀለ” ልትበሀል ።

ኣድም አብሐሪሽ

ጅግራታት ሻምፕዮን አትሌቲክስ፡ ነዋዲ ወምዴርያት አቅሊም ምግብ ተ’መጅግራታት ሻምፕዮን አትሌቲክስ፡ ነዋዲ ወምዴርያት አቅሊም ምግብ ተ’መ
እት ፍንጌ ምዴርያት ወነዋዲ 

አቅሊም ምግብ ገብእ ለአስመነ 
ጅግራታት አትሌቲክስ ተመ። 

እሊ ምን ዮም 5 አስክ 7 
ዲሰምበር 2025 እት ስታድዩም 
አስመረ ወሆስቴል መስከብ 
ተማሪን ርያድዪን ለገብአ ጅግረ፡ 
ምን 100 ምትር አስክ 10 አልፍ 
ምትር ሰዐይ እብ ክልኢቱ ጅንስ 
ለዐለ እቱ ዲብ ገብእ፡ ምን አቅሊም 
ምግብ 11 ምዴርየት ወሰለስ ናዲ 
ሻረከው ዲቡ።  

እብሊ ህዬ ምን አዋልድ፡ እት 
100 ምትር ሰዐይ ዮርሳሌም በየኔ 
ምን ተእሚናት፡ ሓርነት ፋሲል ምን 
ፍሬ-ጻዕሪ ወፌሩዝ ዐንዶም ምን 
ምዴርየት ጋላነፍሒ ተዐወተየ።  

ምን ውላድ ህዬ፡ ቤትኤል 
ባስኳል - ምን ናዲ ሰገን፡ አማንኤል 
መሐመድ-ንጉስ - ምን ናዲ ፍሬ-
ጻዕሪ ወዑስማን ስሌማን - ምን 
ናዲ ሰገን ለሰልፋያም ዕዉታም 
ገአው። 

 እት 200 ምትር ሰዐይ፡ ሰሰን 
ምክኤል - ምን ናዲ ፍሬ-ጻዕሪ፡ 
ዮርሳሌም በየኔ - ምን ተእሚናት፡ 
ሓርነት ፋሲል - ምን ፍሬ ጻዕሪ፡ 
ፍትሓዊ ዛይድ - ምን ፍሬ-ጻዕሪ፡ 
ብላል መሐመድ - ምን ምዴርየት 
ጋላ ነፍሒ ወቤትኤል ባስኳል 
- ምን ናዲ ሰገን ምን አዋልድ 
ወውላድ ለትዐወተው ዐለው። 

እት ሰዐይ 400 ምትር፡ ሰሰን 
ምክኤል - ምን ፍሬ-ጻዕሪ፡ ሚድያን 
ተክሉ ወቅሳነት ፍስሃዬ ክልኢተን 
ምን ተእሚናት፡ እብ ጀሀት ውላድ 
ህዬ፡ ብስራት ፍስሃዬ ወወጊሑ 
ተበራ - ክልኢቶም ምን ፍሬ-ጻዕሪ፡ 
ብላል ጃምዕ - ምን ምዴርየት 
ምግብ መዲነት ሰልፋያም ዔረው። 

እት 800 ምትር ብድረ፡ 
ፋጥማ ኣሕመድ - ፍሬ-ጻዕሪ፡ ሰገን 
ያቆብ - ምን ምዴርየት ጎዳይፍ 
ወቅሳነት ፍስሃዬ ምን ተእሚናት 
ዲብ ልትዐወተ፡ ፍትሓዊ ዛይድ - 
ምን ናዲ ፍሬ-ጻዕሪ፡ ያፌት ሙሴ 

- ምን ፈሪቅ ሰገን፡ ብላል ጃምዕ - 
ምን ምግብ መዲነት ምን አወላይ 
አስክ ሳልሳይ ደረጀት ጸብጠው። 

እት ሰዐይ 1500 ምትር፡ ከናሪ 
ተክሌማርያም ወፋጥማ ኣሕመድ 
ምን ናዲ - ፍሬ ጻዕሪ፡ ሚካል 
ገብረሚካኤል - ምን ተእሚናት፡ 
ያፌት ምስግና ወሄኖስ ሀብቶም 
-ምን ፍሬ ጻዕሪ ወሴም ይክኣሎ 
- ምን ምዴርየት ገዛ-ባንዳ 
ተዐወተው። 

እት ናይ 3000 ምትር ህዬ፡ 
ድያና ሺሻይ - ምን ናዲ ፍሬ 
ጻዕሪ፡ ሚካል ገብሬሚካኤል 
ወኣድያም ይሕደጎ - ክልኢተን 
ምን ተእሚናት፡ ክምሰልሁመ እብ 
ጀሀት ውላድ ኦሊምፒካይ አትሌት 
ዳዊት ሰዓሬ ወሄኖስ ሀብቶም ምን 
ናዲ ፍሬ-ጻዕሪ ወሄኖክ ተክሌ ምን 
ፈሪቅ ሰገን ለትዐወተው ቶም።

እት ሰዐይ ናይ ሐምስ አልፍ 
ምትርመ፡ እብ ጀሀት አዋልድ 
ለትዐወተየ፡ ድያና ሺሻይ ወፍዮሪ 
ገብሬሂወት ምን ምዴርየት ገዛ-
ባንዳ፡ ሰላም ዘሙይ ምን ምዴርየት 

ጎዳይፍ እት ገብአ፡ ምን ውላድ ህዬ 
ዳዊት ሰዓሬ፡ ሳይሞን መብራህቱ - 
ምን ምዴርየት ጎዳይፍ ወማርዶካይ 
መሓሪ ምን ገዛባንዳ ትነሰረው። 

እት ናይ 10 አልፍ ምትር 
ሰዐይ ህዬ፡ ፍዮሪ ገብሬሂወት ምን 
ገዛ ባንዳ፡ ኣርያም ሓድሽ - ምን 
ጎዳይፍ፡ ሳምራ ዐንዶም - ምን 

ፍሬ ጻዕሪ፡ ሳይሞን መብራህቱ 
ወሳይሞን ተስፋገርጊስ ምን ናዲ 
ፍሬ-ጻዕሪ ወኦሊምፒካይ አትሌት 
ዑቅቤ ክብሮም ምን ምዴርየት 
ገዛ-ባንዳ ተዐወተው።

እት ሜዳን ሳብት ምነ 
ገብአ ወራታት ህዬ፡ እት ለኪፍ 
መወቀሪት ሐጺን፡ ተርታ 
ተክሌብርሃን ወባና ጎይትኦም 
ክልኢተን ምን ምዴርየት 
ጸጸራት፡ ሳብሪን አወልኬር - ምን 
ምዴርየት አርበዕቴ-አስመረ፡ ምን 
ውላድ ህዬ፡ ዮናታን አንጎሶም - 

ምን ምዴርየት አርባዕቴ አስመረ፡ 
ናሆም ዳንኤል ወዶንክ ሰመሬ 
ክልኢቶም ምን ምዴርየት ጸጸራት 
ሰልፋያት ለፈግረው ዐለው። 

እብ ለኪፍ ‘ዲስከስ’ በሀለት 
መሽረፈት ሐጺን፡ ተርታ 
ወባና ክልኢተን ምን ጸጸራት፡ 
ክምሰልሁመ  ምስጋና ወልዱ 
ምን ምዴርየት ጋላ-ነፍሒ፡ ምን 
አወላይት ሰክስ ሳልሳይ ለትረተበያ 
ተን። ዮናታን አንጎሶም ወሜሮን 
ጸሃዬ - ምን ጸጸራት፡ ወመሐመድ 
መንሱር - ምን ምዴርየት አርባዕቴ 
አስመረ ለሰለስ ሰልፋያም ዕዉታም 
ውላድ ገአው። 

እት ለኪፍ ከወኒ፡ ምስጋና 
ወልዱ፡ ሳብሪን ዐብዱ - ምን 
ምዴርየት አርባዕቴ አስመረ፡ 
ፌቨን ገብሬትንሳኤ - ጸጸራት፡ 
መሐመድ መንሱር - ምን አርባዕቴ 
አስመረ፡ ዮናታን ዐንዶም - ምን 
ጸጸራት፡ ወሴም ገብሬስላሴ - ምን 
ምዴርየት ጋላ ነፍሒ ተዐወተው። 

እት የሴት ህዬ፡ ፌሩዝ ዐንዶም 
ምን ጋላ-ነፍሒ፡ ያኔት ተክሌኣብ 
ወዮርሳሌም በየኔ ክልኢተን ምን 

ተእሚናት፡ ክምሰልሁመ ኤስሮም 
ተስፉ ምን ገዛ-ባንዳ፡ ደጎል ጸጋይ 
ምን ጋላ-ነፍሒ ወአቢሰሎም 
አስመሮም ምን ዐዳገ-ሐሙስ 
ተዐወተው። አዋልድ ሌጠ 
ለትጃገረየ ዲበ ስረት ሐብል፡ 
ያኔት ተኽሌኣብ ምን ተእሚናት፡ 
ዮሳን መሓሪ ምን ናዲ ፍሬ-ጻዕሪ፡ 
ወዮርሳሌም ጎይትኦም ጠዐወተየ 
ዲበ። 

ናዲ ፍሬ-ጻዕሪ ህዬ፡ እብ 
ዕሙማይ ንቀጥ ጅግራታት 
አትሌቲክስ ሰነት ዮም ዓመት 
ሰልፋይ እንዴ ገአ ብሌተ 
ሻምፕዮን ናስእ ሀለ። 

እትሊ ናይ ሰለስ ምዕል 
ጅግራታት አትሌቲክስ አቅሊም 
ምግብ፡ ምዴርያት አክርየ፡ 
ቲራቮሎ፡ ማይ-ተመናይ፡ ገጀረት 
ወበሪኽ እብ ለትፈናተ አስባብ 
ኢሻረከየ። ናዲ ሰገን ህዬ፡ አንፋሩ 
ዲብ ተማሪን ጽሙዳም ሰበት 
አስመነው፡ እብ ተማመት እግል 
ልሻርክ ኢደቅበ። 

እሊ ጅግረ ምዴርያት 
መቅደረተን እግል ልታይነ 
ሰበት ሰድየን፡ መጃገረት ሰኔት 
ለትረኤት እቱ ክም ዐለ፡ ዕላቃት 
ዓም ናይለ ጅግራታት አከደ።

ፕሪመርሊግ፡ እት 15ፕሪመርሊግ፡ እት 15ይትይት ሳምንቱ ሳምንቱለድቁብ ፍረቅ እንግሊዝ 
ፕሪመርሊግ እትሊ ዲብ 15ይት 
መርሐለት ጅግራታቱ ዕዱይ እቱ 
ለሀለ ምውስም 2025፡ እተ ሐልፈት 
ሳምንመ ትልህያታቱ ዋዲ ዐለ። 

ሰቦዕ ትልህያታት እተን 
ለትቃለበ 14 ፍሪቅ ምኖም ለሰቦዕ 
እንዴ ቀልበው ንቀጥ እት ከስቦ፡ 
ለሰቦዕ ህዬ ከስረው። 

አስቶንቪለ (2-1) አርሰናልአስቶንቪለ (2-1) አርሰናል

ክ.ፓላስ (2-1) ፉልሃምክ.ፓላስ (2-1) ፉልሃም

እተ ሐልፈት ሳምን ለትረከበት 
ፍገሪት ፍረቅ ዶል እንረኤ፡ 
ክሪስታል-ፓላስ እግል ፉልሃም 2-1፡ 
ማንቼስተርሲቲ እግል ሳንደርላንድ 
3-0፡ ቶተንሃም እግል ብሬንትፎርድ 
2-0፡ አስቶንቪለ እግል አርሰናል 2-1፡ 

ለዐስር ሰልፋያም 
ፍረቅ ፕሪመርሊግ
1. አርሰናል  = 33 ንቅጠት
 2.ማንቼስተር ሲቲ = 31 ንቅጠት
3.አስቶንቪለ  = 30 ንቅጠት 
4.ክሪስታል-ፓላስ = 26 ንቅጠት
5. ቼልሲ  = 25 ንቅጠት
6. ማን-ዩናይትድ = 25ንቅጠት
7. ኤቨርተን = 24 ንቅጠት
8. ብራይተን =23  ንቅጠት
9. ሳንደርላንድ= 23 ንቅጠት
10. ሊቨርፑል= 23 ንቅጠት

ኤቨርቶን እግል ኖቲንግሃምፎሬስት 
3-0፡ ኒውካስል እግል በርንለይ 
2-1፡ ወማንቼስተር ዩናይትድ 
እግል ዎልቭስ 4-1 ዲብ ቀሉቦም፡ 

ሊቨርፑል ምስል ሊድስ ዩናይትድ 
3-3፡ ቼልሲ እግል ቦርኔመውዝ 
0-0፡ ወብራይቶን እግል ዌስትሃም 
1-1 ደሮን ትፈናተው። 

ሕልም አቶብየ ወለኢትትሐለል ምርወት ኤርትርየ እግል ሕርየትእብ ክፈል በሐስ ወወሰቆት 
ወዛረት ካርጅየት ለትዳለ

ለእትሊ ወቅት ቅሩብ ሜርሐት 
አቶብየ ወመናቢቶም ወአዝናቦም 
ነብሕዉ ለህለው ንብሓት ተኣምሪት 
ሒለት እንዴ ኢገብእ እሻረት ርቅ 
ወሀላግ ቱ። ለእግል መደት ረያም 
ድጉል ለዐለ ኪሉል ሓላሞም ምስል 
ሓለት አማን እግል ለአትሳንዉ 
ወድዉ ለህለው ዐሎባጥ ቀደም 
ፈጊር አርወሐት ለሀለ ራገጾት ሰኒ 
እንዴ በይን ገይስ ሀለ። 

አቶብየ ምልክ በሐር-ቀየሕ 
እግል ተአስብት እተ ለሐልፈየ 75 
ሰኔታት መስኩበት መንጠቀትነ ክም 
ይሐምረገት፡ ምን ቅያስ ወለዐል 
ወራራት ገዛይፍ እንዴ ወዴት 
ጌዳን ለአለቡ ማል ወአርወሐት 
ክም ይአብዴት፡ እሊ ለአዜ ትወድዩ 
ህሌት ዐሎባጥ ሐቅ መትነፍዖት 
መንገአት በሐር ወቃኑን እድንየ 
ለገኔሕ ፈሀመ አክል አዪ ገበዩ 
ሳርር ክምሰልቱ ሰኒ ወአማን ባይን 
ሀለ። 

ከገድም ከዋድር ‘ሕዝብ 
ዐቦት’ አቶብየ ዲብ በሐር-ቀየሕ 
ሐዞት ሳብተት ክምሰል በ እግል 
ለአተምስሎ ወድዉ ለህለው 
ተማሲል ተኣምሪት ናይ እሊ 
ዋይዲብ እሊ ቱ። ከሊማት እንዴ 
አትጣዐመው፡ “አምን በሐር-ቀየሕ 
እግል ንዕቀብ፡ እቅትሳድነ ሰበት ዐበ፡ 
መንገአት በሐር ትወጅበነ” ልቡሉ 
ለህለው አትባዳይ ዲብ ቃኑን እዲነ 
ሴመ ከብቴ አለቡ። ለልቡሉ ህለው 
መሰምስ፡ ስያደት ደወል ለከስስ ዲብ 
ቀዋኒን ወመባድእ መጅልስ ቅራን 
ወመነዘመት ውሕደት አፍሪቅየ 
ለሀለ ማዳት ቃኑን ለከይድ ቱ። 
እብ ቃኑን ለልትመረሕ በራምጅ 
ዐማር ምስል ወራር ምድር ጸርከ 
ለለአትራክብ ጋር አለቡ። እግል 
እሊ እብ ቃኑን ለለአሰብት ናይ 
መንጠቀትነ ልግበእ ወናይ ዓልም 
ቃኑን ይሀለ። 

ለገብአት ትግበእ ዱለት ቅሩብ 
በሐር ሰበት ትትረከብ፡ እቅትሳደ 
ሰበት ዐበ፡ ሒለት ዓቅቢት አምን 
ሰበት በ፡ ሸዐበ ሰበት በዝሐ፡ ሐቅ 
ምልክ በሐር ለለሀይበ ቃኑን ይሀለ። 

እብለ ገበይ እለ ንየትከ እብ ቀስብ 
እግል ትርከብ ለገእ ጀርቤ መአከይ 
ወልድ። 

ከጠር ቀርሰነት በሐር፡ ዓቅቢት 
እብ ከብድ በሐር ለለሐልፍ 
ዐነድር እትሳላት ለመስል እዝን 
መተንስየት እግል ለአትወልብ 
ለቀድር መሰምስ እንዴ ሀረሰት፡ 
አምን እድንያይት ተጃረት እግል 
ትዕቀብ ዲብ ግንራሪብ በሐር-
ቀየሕ ኖሰ ለትመልኩ ምድር 
ወሚነት እግል ልትሀየበ ትጠልብ 
ህሌት። እሊ በሰር ጀዲድ ኢኮን። 
ሐር ህዬ አቶብየ አምን ከርስ-
ዐደ እንዴ ኢትዐቅብ እብ ከፎ 
አምን በሐር-ቀየሕ እግል ትዕቀብ 
ትቀድር? አቶብየ ዮም እብ ሐርብ 
ኖስ-ኖስ ትትቀሌ ለህሌት ዐድ፡ 
መዋጥኒነ አድሐ-ጸዕደ ክም ንዋይ 
እንዴ ትዐዘገው እግል ልትጠለቆ 
መላዪን ለልትጠለብ ምኖም እተ 
ዐድ፡ ምን ዎሮ ክል (አቅሊም) ዲብ 
ብዕድ ክልል እግል ትትዐዴ እተ 
ለኢትቀድር፡ ምን ጅቡቲ ለመጽእ 
በዳይዐ እሊ ኩሉ አብሑር ወምድር 
እብ ሰላም ክም ተዐደ እት ከርስ 
አቶብየ ክም በጽሐ ለልትዘመት 
ወለነድድ እተ ዐድ፡ ክም ትግራይ 
ወአምሐረ ለመስሎ ክልላተ ምን 
እንዴ ሕኩመት ፈደራል ለፈግረው 
እተ ዐድ ጋብአት ህሌት። እለ ከፎ 
አምን ጸረ ተዐቅብ?    

ዓቅቢት ደሐን ወአምን 
በሐር እሰልፍ መስኡልየት ናይለ 
ግርንራሪብ በሐር ለበን ድወል 
ቱ። አቶብየ ክም ሐቴ እብ ምድር 
ይቡስ ለትከለለት ዱለት እግለ 
ስያደት ኤርትርየ ላቱ ማያት 
በሐር-ቀየሕ እግል ተአትመቃሬሕ 
ወአምኑ እግል ትዕቀብ ሐቅ አለበ። 
እሊ ልቡሉ ለሀለው ‘ሸነኮት ከጠር 
አምን’፡ መትሰዳዳይ ደወል ግዋሬ 
ለለዓቤ እንዴ ኢገብእ፡ ናይ አቶብየ 
ንየት አስሐባብ እግል ልክደም 
ልትበሀል ለሀለ ቱ። 

መአይደት ናይ እሊ ኤታን 
እሊ፡ “አቶብየ አምን ተጃረት እለ 
መንጠቀት ጀላብ እግል ትዕቀብ” 
ዲብ ግንራሪብ በሐር ኤርትርየ፡ 
ናይ ኖሰ መንገአት በሐር እግል 

ተህሌ እግለ ወጅብ ልብሎ። 
እሊ አድሐ-ጸዕደ ኪደት ስያደት 
ኤርትርየ ቱ። እድንያይ ቃኑን፡ 
ግንራሪብ በሐር ለአለበ ዱለት እብ 
መንገአት በሐር ድወል ግዋሬ እግል 
ትትነፈዕ ሐቅ ለሀይበ። ምናተ እሊ 
ሐቅ እሊ ምስለ ግንራሪብ በሐር 
ለትመልክ ዱለት እብ ውፋቅ 
ወእብ ስያደተ ለኢከይድ አግቡይ 
ቱ ለገብእ። ለሚነት አለበ ዱለት 
ዲበ ግንራሪብ በሐር ለበ ዱለት 
መዐስከር እግል ለሀሌ እግለ፡ ሐቅ 
ምልክየት ምድር እግል ለሀሌ እግለ 
ለለአቀድር ኢኮን። እብ ምስምሰ 
ሐቅ መትነፍዖት መንገአት በሐር፡ 
ለለአትሐዜ መቃዪስ ውፋቅ እት 
ወግም ለኢልኣቴ ናይ ዎሮ ጠረፍ 
ከጥዋት እግለ እድንያይ ቃኑን 
መትነፍዖት መንገአት በሐር 
ለከይድ ቱ። 

ዐለም ክለ ክም ስያደት 
ኤርትርየ ለተአምሩ ሕዱድ 
ወምድር ኤርትርየ፡ ናይ ኤርትርየ 
በነ ሌጠ ወእምበልሀ ኖሰ ብዕድ 
ለኢተምትሙ ቱ። እብ ይአምር 
ልግበእ ወእብ እማመት በሐር 
ኤርትርየ ዲብ መንፈዐት አቶብየ 
እግል ትበድል ለገብእ ጀርቤታት 

ስያደት ኤርትርየ ለከምህ ወዲብ 
አትመቃርሖት ማያታት መንጠቀት 
ከጠር ኬልም ለለአመጽእ ቱ። 

አቶብየ ዲብ ግንራሪብ በሐር 
እግል ትብጸሕ ተሀይቡ ለህሌት 
መሰምስ ምስል ዓቅቢት ደሐን 
መንጠቀት ለልትጻበጥመ ኢኮን። 
ሽከረት ናይ እሊ ጠለብ እሊ፡ 
እድንያይ ቀዋኒን ኢመዕነቱ እንዴ 
ሀበት፡ ጂኦ-ስያሰታይ መግሀፈ እግል 
ተአርዌ እብ ተአሪክ ወእትፋቅያት 
ለትመርደ ስያደት ግዋራሀ 
ኪደት ቱ። ስያደት እብ ናይ 
ሒለት ዐገል-ስያሰት ወተሀዲድ 
ለትትወጸዕ ኢኮን። እምበል ንየት 
ወእዝን ኤርትርየ ዲብ ግንራሪብ 
በሐር ኤርትርየ አቶብየ ናይ ኖሰ 
መንገአት በሐር እግል ትምለክ 
ለትገብእ ጀርቤ ማደት 2(4) ናይ 
ምጅልስ ቅራን ለትከይድ ተ። እለ 
ማደት እለ ለገብአት ዱለት እብ 
ሒለት ስያደት ዱለት ብዕደት 

እግል ኢቲኪድ ለትመኔዕ ተ። 
እት ረአስ እሊ፡ አቶብየ አቅራደ 

እግል ናይ ሕበር መንፈዐት ለከድም 
እስተራተጃይ አትሐዘዮት ክምሰል 
ቡ፡ ዲብ በሐር-ቀየሕ ኢመስኩበት 
ወቀርሰነት ክምሰል ህሌት፡ ዲብ 
የመን ለቀንጸ ነዐር ክም ምስምሰ 
እንዴ ትነፈዐት እብ ስሜት 
አድመኖት መስኩበት መንጠቀት 
ናይ ኖሰ መንገአት በሐር እግል 
ትርከብ ትወድዩ ለህሌት አከይ-

መካይድ ዲብ ከጠር ለካሬ ቱ። 
አቶብየ ናይ ቃኑን ሐቅ ወስያደት 
ኤርትርየ እንዴ ትረሰዐት ናይ 
አስሐባብ ቀረደ እግል ተአርዌ፡ 
እብ ተአሪክ ክም ትዘለመት 
ወናይ አምን ፈርሀት ክምሰል 
ህሌት እግለ እንዴ አተምሰለት 
ትደጋግሙ ለህሌት ሕሰይ ክፋል 
ናይለ ናይ ካርጅ ስያሰተ ቱ።

ዲብ ዎሮ ሐዮት ለሰረቱ 
ሐንገል ለለዕንኮልል ሕልም ምልክ 
በሐር ክም ለልትሐዜ መባጼሕ 
ሌጠ እንዴ ኢገብእ ክም ምን ረቢ 
ለትትሀየብ ሐዞት ለትነስእ ንየት 
ድግልትመ ህሌት። እለ ንየት እለ 
ምን ሕኩመት እምብራጦር ዲብ 
‘ሕዝብ ዐቦት’ እንዴ ዐዴት፡ ዲብ 
ድማቅ ሰብ-ወሀም ውላድ አቶብየ 
ሰብቀት ወእብ ሰፈላል ምልክ 
በሐር እት ቀይበት ኡቲቶም 
ህሌት። አሳስ ናይ እለ ሰፈላል እለ 
ህዬ እት ቃኑን አው ጆቅራፍየት 
ለተንከበ ኢኮን። አሳሱ፡ “አቶብየ 

መንገአት በሐር እግል ተህሌ 
እግለ ወጅብ ወእግል እሊ ሐቅ 
እሊ ለልትቃወም ህዬ ቅብላት 
ዐድል ቱ፡” ለልብል እት ስያሰት 
ሐካኪቶ ለተንከበ ጽንዔ ግምጩይ 
ቱ።  

ከዋድር ‘ሕዝብ ዐቦት’ እግለ 
ምን በዲር ለጸንሐዮም ሀጀር 
ሀጋይን አድሐ ምን ሐዲስ ዲብ 
ዳግሞ፡ ‘ውሕደት’፡ ‘አምን ሕበር’፡ 
‘አትሐዘዮት እቅትሳድ’ ልትገረሮ 
ህለው። እሊመ ጋር ሐዲስ አለቡ 
እቱ። ስያደት ብዕዳም እት ወግም 
ለኢልኣቴ ለኢጠልቅ ሀጋይን 
ምልክ በሐር ቱ። 

አቶብየ ዲብ ተአሪከ፡ እምበለ 
ናይ መደት ፈዴሬሽን 10 ሰኔታት 
ወሐቆሁ ለአተላለ እንድያይ 
ከብቴ ለአለቡ 30 ሰኖታት 
እስትዕማር፡ መንገአት በሐር 
ማልከት ኢትአምር። እድንያይ 
ቃኑን እንዴ ኬደት ወንየት ሸዐብ 
ኤርትርየ እንዴ ትጻረረት እግል 
ኤርትየ እብ ቀስብ ሰበት ሐክመተ 
ክምሰል ናየ ትመስል እተ ዐለት። 
ከገድም እሊ አዜ እንሰምዑ ለህሌነ 
‘አቶብየ ሐቅ ምልክ መንገአት 
በሐር በ’ ለልብል ናይ ተአሪክ 
ሰልበጠት አተላላይ ናይለ እት 
መደት ሀይሌ-ስላስ ወደርግ ለዐለ 
እስትዕማር ወዝልም ቱ። 

ግንራሪብ በሐር ምልክ ናይለ 
ሜልካይት በሐር ላተ ዱለት 
ክምሰል ቱ፡ መንገአት በሐር 
ለአለበን ድወል እብ አትፋርሆት 
ሒለት ወአትሳቃር እንዴ ኢገብእ፡ 
ስያደት በዐል በሐር ላተ ዱለት 
እንዴ ኢከምሀ እብ ናይ ሕበር 
መፋሀመት ናይ መትነፍዖት ሐቅ 
ክምሰል በን እድንያይ ቃኑን እብ 
ዋዴሕ ሕጉጉ ሀለ። አቶብየ ለናይ 
መደት እስትዕማር ዝልም ምን 
ሐዲስ እንዴ ዋርዐት ዲብ በሐር 
ሐዞት ክምሰል በ ምን ትጃርብመ 
ለለአመጽኡ ጋር ሐዲስ ይሀለ። 
ኤርትርየ በነ ሌጣተ ሜልካይት 
ግንራሪብ በሐረ። ከግድም አሳስ 
ናይለ ከዋድር ‘ሕዝብ ዐቦት’ ሀጀር 
ልብሎ እቡ ለህለው ናይ ጥልም 
ወከይነት ወራታት ግምጩይ እለን 
ናይ እስትዕማር ሰኔታት ተን።

ዶ/ር ሳልሕ መሕሙድዶ/ር ሳልሕ መሕሙድጊማይ ስያሰትጊማይ ስያሰት

